
Kraai dit uit! 
Eus en Ann de Clerk van Cullinan:
Die hoenderhaan met die megafoon op die Bronnie se voorblad, 
het rede om te kraai! Die Bronnie bederf ons elke keer met inte-
ressante artikels, plaaslike nuus, geskiedkundige stories (wat uitstekend 
nagevors is) en mooi foto’s. Selfs die advertensies is nuttig om te lees. En 
om alles te kroon, is die Bronnie gratis!
Dankie, julle. Volgens my mening is daar geen ander 
tydskrif wat met julle kan kersvashou nie. Voorspoed vir 
die volgende 23 jaar! (En, as ek dan nog hier rond is, sal 
ek ’n 100 jaar oud wees.)
Sedert ons byna sewe jaar gelede na Cullinan verhuis 
het, het ons nog nie een enkele uitgawe van die Bronnie 
misgeloop nie. Dis so verfrissend om deesdae ’n tydskrif 
te lees sonder die sensasionele stories, berigte van oor-
loë, moord, korrupsie, misdaad en die verval van die land 
se infrastruktuur.
Doen so voort, Bronnie! Julle het rede om te pronk!  

Werk advertensies? 
Wilhelm Rossouw van Olympus:
Hierdie persoonlike ervaring deel ek graag met julle puik span van die 
Bronnie.
Werk die Bronnie se advertensies vir hulle adverteerders? Ja, baie beslis! 
Ek benodig ’n battery vir my Isuzu D/K. Ek skakel ’n vorige verskaffer en 
word twee keer op “Hold on” geplaas. Nie goed genoeg nie!  
Ek trek verlede maand se Bronnie nader en skakel vir Battery Legends. 
Dadelik beantwoord Reinhardt die telefoon en verseker my hulle het 
die battery vir my V6 Isuzu. Ek ry soontoe en dadelik word ek vriendelik 
gehelp en my V6 Isuzu het weer nuwe krag. Mooi so, Bronnie!
NS: Ek het ook my nuwe Bronnie by hulle gekry.

Dis ’n Agave-plant 
Thinus Buitendag van die Bronberg-gebied:
Goeiedag, Bronnie vriende. In die brief, ‘Onder die plant se boog’, [in Die 
Bronberger se Augustus-uitgawe] word daar verwys na die Agave-plant 
ook bekend as “Swan’s neck”.
Die plant werk 25 tot 30 jaar en ewe skielik begin hy die lang gedeelte 
uitstuur, sowat 2,5 tot 3 meter hoog en oortrek met blomme wat vir so 
drie maande blom en dan sterf die hele plant. Hy gebruik al sy energie om 
hierdie skouspel aanmekaar te sit.
‘The Gardener’ se webtuiste was vir my ’n bron van inligting toe ons so 
een in ons tuin gehad het wat laas jaar geblom het. Deur die jare was daar 
darem klein plantjies aan die voet gevorm, maar ons sal seker nie in ons 
leeftyd weer in ons tuin een sien blom nie.

Pragtige uitgawe 
Louise Smith van die Moot:
Baie dankie vir die pragtige uitgawe van Augustus se Bronnie. Ook vir die 
interessante artikel oor Dotman Pretorius. Dit was ’n baie lekker-lees verhaal.
Ook die res van Die Bronberger vertel vir ons wat aangaan in die Bronberg- 
gebied. Baie dankie vir die deel van die mooi artikels en harde werk van die 
redaksie. Hou so aan. Ek geniet my Bronnie van bladsy een tot die einde.
Ek skaterlag oor Gerhard se vertelling oor die man wie se broek soos ’n 
waenhuisdeur oopgestaan het. En dat ’n mens maar liewers ’n onder-
broek na ’n begrafnis toe moet aantrek.
Simpatie aan die naasbestaandes van Buks Barnard, wat oorlede is. Mag 
ons troue Vader julle vertroosting in hierdie hartseer tyd gee. 

Mag julle so voortdoen 
Ronéll en Coenie Henry van Welbekend:
Al is die gras nog dor, begin al die bome, 
plante en blomme hulle somerskleure sta-
dig maar seker uitpak. ’n Nuwe seisoen om 
na uit te sien.
Só sien ons ook uit na die nuutste Bron-
berger wat al sy 23ste verjaardag vier. Met nostalgie kyk ek terug op al die 
vorige verjaardag- en ander uitgawes van ons Bronnies, wat gebêre word.
Behalwe vir die interessante artikels, advertensies, lesersbriewe en foto’s, 
beteken dié Bronnie só baie vir ons. ’n Mens word op hoogte gehou van wat 
aangaan in die omgewing, ontdek ou kennisse en ontmoet nuwe mense.
Liewe Angie en span, dankie weereens vir ’n wonderlike kommunikasieblad. 
Mag julle so voortdoen en geseënd wees.

Geniet ‘toeka se dae’ 
Fransjohan Pretorius van Pretoria:
Beste Angie. Dis al so lank dat ek aan jou wil skrywe om jou te komplimenteer 
oor jou fantastiese artikels oor ‘toeka se dae’. Ná jou artikel oor Dotman Preto
rius in die Augustus 2025-uitgawe van Die Bronberger kan ek nie anders as 
om my bewondering oor te dra nie.
Merkwaardig hoe jy snuffel en deeglik snuffel om uiteindelik ’n heerlike bydrae 
te lewer.
Ek onthou hoe moedeloos die manne van die Pretoriase Universiteitskoor vir 
Dotman Pretorius in 1968 gemaak het toe hy die eerste amptelike foto van die 
koor moes neem. Elkeen het gedink hy is besonder snaaks, tot frustrasie van 
die fotograaf.
Dit was ook my voorreg om Dotman op ’n keer in die 1980’s in sy museum van 
’n huis in Parkstraat te besoek om oor sy pa, majoor Lood Pretorius van ‘Skote 
Petoors’-faam, te gesels.

Dankie vir foto-plasings 
Liezel Yssel van Rayton:
Baie dankie vir ’n puik Bronnie (soos altyd). Dankie dat julle een van my foto’s 
[‘Die skoonheid van bome’ in die Augustus-uitgawe] geplaas het. Dit is by ’n 
ongelooflike ou staatsinstituut geneem. Ek wens ek kon die hele dag daar 

Die Bronnie vier 23 bestaans-
jare met dankbaarheid, trots 
en ’n vrolike voorblad waarop 
proteas uit ons eie kontrei 
pronk. Emma Koekemoer het 
die foto geneem.

Ons 
voorblad

Waaroor kraai 
die Bronnie se 
voorbladhaan?

Die blomme blom en die bome 
word groen al is die gras nog dor

rondloop en my net verkyk aan die indrukwekkende boustyl en massiewe 
tuine. 
Die meerderheid van die vensters is met loodglaswerk en gekleurde ruite 
versier. Ek sal baie graag in die somer daar wil wees met elke boom en 
blom wat net ’n kleurspel lewer. Dan is daar ’n persoon wat elke dag inry 
om al die voëls – hope poue ook – te voer. 
Daar is warm, droë slaapplekkies met komberse orals tussen die bome en 
rotse; wat ek aanneem vir katte is. Dit is net so ironies dat prag en smart in 
dieselfde gebou saamleef. Elkeen met sy eie storie.

Straatligte bly stukkend 
Gerrie Claassen van Cullinan:
Ek het die defekte 14 straatligte in Rangeweg, Culli-
nan alreeds op 18 Maart aan Tshwane Munisipali
teit se straatligte afdeling gerapporteer en het ’n 
verwysingsnommer gekry. Ten spyte van verskeie 
e-posse om hulle daaraan te herinner, het daar 
dadels van gekom.
Bostaande defekte straatligte beteken dat die in-
brake en misdaad in Cullinan toeneem, maar is ook 
’n groot veiligheidsrisiko vir die kinders wat in 
Rangeweg loop of speel, omdat die boks aan die 
kant van die lamppaal oopstaan met die elektriese 
drade wat uitsteek.
Verder is die lamppale nie genommer, soos die wet bepaal nie. Ek merk 
ook dieselde probleem met oop drade in ander strate van Cullinan.
Alhoewel die munisipaliteit al drie keer die “cherry picker” trokke en ’n 
span uitgestuur het om dit reg te stel, is daar niks gedoen nie en is arbeid, 
tyd en diesel van die trokke vermors. 
Ek sal dit waardeer as Die Bronberger dit kan publiseer aangesien dit al 
die inwoners van Cullinan raak.

Altyd lekker om te lees 
Rensché Human van Pretoria: 
Hier is sommer ’n mooi foto. Altyd lekker om Die Bron-
berger te lees in ’n rustige oomblik met ’n koppie 
koffie.

Interessant vir genealoë 
Gary Hillman, redakteur van ‘genesis’:
Aangaande julle artikel ‘Op die spoor van Dotman Pretorius’ in Die Bron-
berger van Augustus 2025:
Ek is redakteur van ‘genesis’, die aanlyn nuusbrief van eGGSA, ’n tak van 
die Genealogiese Gemeenskap van Suid-Afrika. Die bogenoemde artikel 
is toepassend vir ons nuusbrief, en sal interessant wees vir ons lede.
Dus vra ek toestemming om die artikel in ons September-uitgawe te 
gebruik. Ons sal natuurlik die bron erken – ‘Die Bronberger’, outeur se 
naam en e-pos.
Ons het vir Gary laat weet dat hy welkom is om die artikel met die nodige 
erkenning te gebruik. – Red 

Explain this to me 
Dries de Klerk from Bashewa:
I took a photo of the traffic in Garstfontein 
Road, between Matt and Jollify Main, at 
4:38 pm on 20 August. 
Can somebody explain to me how the addi-
tional lanes in Garstfontein Road, currently 
under construction, will improve traffic flow 
from the N1 to Greenkloof Eco Estate?

Leser se “pennie”
Gert van Wyk van Boekenhoutskloof: 
Ek besef dat sou ek Die Bronberger 
kritiseer, daar ’n ton bakstene op my 
sal neerdaal, maar ek voel tog om my 
“pennie” by te dra. 
Die advertensies is hier om en by 60% 
van die blad. Ek besef ook dat dit is wat 
die blad aan die gang hou. Met die in-
houd kan ’n mens nie fout vind nie en die kwaliteit is die beste. Ek wonder 
net, kan ons nie vir ons groot adverteerders vra of hulle nie in plaas van ’n 
volblad advertensie ’n storie kan borg nie. 
Daar is so baie interessante boerderye, besighede, mense en ander waar-
van ons graag sal wil sien en hoor. Die Bronberger is bietjie geneig om 
stereotiep te raak, met betrekking tot stories, dog altyd interessant.
’n Storie wat ek graag wil deel is die waterkrisis in die plakkerskampe Ma
rikana, aan die kant van Refilwe, Cullinan. Omdat die water-vragmotor-
eienaars nie betaal is nie, het hulle nou al vir drie weke geweier om water 
af te lewer.
Die dam is gebou en wat die volle storie is waarom dit nie in gebruik ge-
neem word nie, wil almal graag weet. Dalk kan julle vir ons die storie op
volg. Maar in hulle nood het hulle buurman oorkant die pad, NJ Richter, 
tot hulle hulp gekom en twee krane aangelê waar hulle vars skoon water 
kon kom tap, gratis en verniet. Die toue het net al hoe langer geword, van 
vroeg tot laat en ek wonder of hy ooit ’n dankie gekry het.
NS: Enigste klagte wat ek het, is dat dit lyk of Engels ons tydskrif wil kaap.
Ons het Gert vir sy meelewing en sy “pennie” bedank. Dit is inderdaad so dat 
Die Bronberger ’n onafhanklike publikasie is met geen ondersteuning van 
enige groep of instansie nie en dat advertensies reeds die afgelope 23 jaar 
ons voortbestaan verseker. Ons adverteerders plaas advertensies omdat hulle 
sake-ondernemings daarby baat vind. Daarom wil hulle juis blootstelling aan 
hulle produkte en dienste gee. Lede van die gemeenskap is welkom om ons te 
kontak oor moontlike borgskap van redaksie. – Red

Elektriese drade steek 
by die lamppaal uit Garstfontein Road, between 

Matt and Jollify Main

Briewe / letters . . .Briewe / letters . . .
Vanaf bladsy 5

Julie se Bronnie word só gelees

Gratis vars, skoon water

Laerskool Witpoort 
se fietsryers het op 
Saterdag 23 Augus-
tus aan die Cow-
house Gautengse 
Skolereeks deelge-
neem en het elfde 
plek uit 85 laerskole 
bereik
Foto: Verskaf

Hou bene, hou

Natuurliefhebbers wat Rietvlei-natuurre
servaat in Augustus besoek het, was ge- 
skok om reuse bolle skuim in die Rietvlei

rivier te sien. Dié rivier voed die reservaat se 
vleilande voor dit in die Rietvleidam, een van 
Pretoria se hoof waterbronne, vloei.
Volgens Tshwane metro-woordvoerder, Lindela 
Mashigo, is die oorsprong van die waterbesoe
deling nie in die reservaat nie, maar kom vanaf 
’n bron verder stroomop. Hy het gesê dat on- 
langse monsterneming by die brug wat die 
grens tussen Tshwane en Ekurhuleni vorm, wys 
dat rioolbesmette water van Ekurhuleni se kant 
af kom.

Die metro het Ekurhuleni munisipaliteit se be- 
soedelingspan ingelig. Volgens Lindela word 
gevalle waar besoedeling vanuit ’n ander muni
sipale distrik kom na die Nasionale Departe-
ment van Water en Sanitasie, wat wetstoepas
sing en ingryping koördineer, verwys.

Volgens die voorsitter van die Vriende van Riet-
vlei, Peter Ruddle, is waterbesoedeling deel van 
’n deurlopende probleem wat sekere tye van 
die jaar weer kopuitsteek. Hy sê dat dieselfde 
ding verlede jaar dié tyd gebeur het. In die 
somer is die reuk en skuim nie so opvallend nie, 
omdat die rivierwater deur swaar somerreën 
verdun is.
Peter het gesê dat stedelike ontwikkeling ’n be-
duidende bydraer tot besoedeling is. Die be-
dreiging word erger as maatreëls nie in plek is 
om afloopwater en rioolafvoer te beheer nie. Hy 
sê hy glo dat dié soort besoedeling verlede jaar 
na die groei van alge gelei het wat die kwaliteit 
van die water, wat vanaf Rietvlei-waterwerke na 
Pretoria gepomp word, beïnvloed het.
Kragtoevoer na Rietvlei se boorgate is ook on
langs twee keer beskadig, wat veroorsaak het 
dat die metro miljoene rande se inkomste ver-
loor het omdat water nie gepomp en verkoop 
kon word nie.

Die gebied rondom Rietvlei gaan onder kabel
diefstal gebuk en raadslid Ally Makafula, DA 
Tshwane woordvoerder vir gemeenskapsveilig
heid, het sy frustrasie uitgespreek oor vertra
gings ná ’n fluitjieblaser reeds in Februarie in-
ligting oor kabeldiefstal verskaf het. ’n Sekere 
individue is in identiteitsbedrog en kabeldief
stal in die Rietvlei-gebied geïmpliseer.
Ten spyte van die onlangse inhegtenisname 
van ’n metro-werknemer vir identiteitsbedrog, 
het dit die metro sewe maande geneem om 
op die aantygings te reageer en skakels met ’n 
kabeldiefstalsindikaat te ondersoek. 
Tshwane metro-woordvoerder, Lindela Mashi-
go, het gesê dat beweerde misdaad, insluitende 
kabeldiefstal en identiteitsbedrog, na wetstoe-
passingsagentskappe verwys word. Wanneer 
aantygings formeel ingedien is en bewyse by-
mekaargemaak is, word die saak na wetstoe-
passingsagentskappe verwys wat ondersoek 
volgens wetlike prosesse instel.
Lindela het gesê dat die munisipaliteit binne die 
raamwerk van arbeidsreg en wetlike protokol 
moet optree om aanspreeklikheid te verseker 
wat in ’n geregshof kan staan.

Weghol-veldbrande oor die 
groter gebied het groot 
verwoesting in die brand-

verbod-tydperk gesaai.

Op 24 Augustus van 6 nm tot 11 nm 
het die gemeenskap saamgestaan 
om ’n veldbrand naby Rietvleidam 
in die Rietvlei-natuurreservaat te 
beveg. Die Welbekend-brandbe-
strydingsvereniging, lede van die 
Tshwane metro se brandweer, 
AfriForum-lede en lede van ge
meenskapspolisiëringsforums 
(GPF) het seker gemaak dat daar 
geen lewensverlies was nie, dat 
geen geboue beskadig is nie en 
dat die brand onder beheer ge
bring is.
Volgens Karin Yssel van die Culli-
nanse GPF het brandbestryders op
 22 Augustus die hele dag ’n reuse-

brand, wat deur die 
Cullinan-wildreservaat 
beweeg het, bestry. Net 
toe dié brand onder 
beheer gebring is, is die 
veld by die ou treinsta
sie aan die brand gesteek. 
Die nuwe veldbrand het 
gou suid versprei en het in 
die nag rondom Oudorp, tot 
teenaan Zonderwaterweg, 
gebrand. ’n Brawe span 
vuurvegters het die huise in 
dié gebied beskerm.

Balju verwyder plakkers by Withuis-eiendom
Die balju van die Hooggeregs

hof het toegesien dat meer 
as 130 onwettige besetters 

op 1 September die 17 hektaar 
grootte Withuis-eiendom, agter die 
Plastic View informele nederset-
ting, in Moreletapark verlaat. Die 
uitsettingsbevel sluit die sloop van 
geboue in en verbied plakkers ook 
om die terrein weer te betree. 
Die eienaars van die eiendom het 
verskeie jare gelede geïmmigreer 
en met die verloop van tyd het al-
lerhande onwettige bedrywighede 
daar afgespeel en het dit in ’n stor
tingsterrein ontaard wat omge-
wingskade aan die Moreletaspruit 
aangerig het. Hulle beplan nou om 
terug te keer en die eiendom te 
ontwikkel. 

Deirdré van Helsdingen, stigter van 
die Pretoria-Oos Gemeenskapsorg-
forum, sê dat sy ’n paar jaar gelede 
as bestuurder van die eiendom 
aangestel is ná sy vir vier jaar na 
die eienaars gesoek het. 
Die eiendom was in ’n goeie toe
stand toe die eienaars daar weg is 
en hulle het al die jare die eien-
domsbelasting betaal. Intussen is 
die elektrisiteit- en waterinfrastruk-
tuur verwoes en die grensheinings 
gesteel.
Deirdré sê die besetters is in De
sember 2022 reeds ingelig dat die 
eienaars beplan om terug te keer 
en die eiendom te ontwikkel. Die 
eienaars het hulle prokureurs in 
Maart 2023 gaan sien en die saak 
was daardie Junie die eerste keer 

in die Hoogge
regshof.
Daar was verskeie 
hofverskynings en 
volgens Deirdré 
is die regskostes 
meer as R617 000 
terwyl die balju en 
ander diensver-
skaffers se kostes 
R650 000 beloop. 
Sy sê dat meer as 
R6,1 miljoen span-
deer is aan sekuri
teitsopgraderings, 
insluitende ’n 
3,2 meter hoë muur, kameras en 
24-uur wagte. 
Deirdré sê dat die argitekte ’n re-
sidensiële ontwikkeling, wat op  ’n

fiksheidsgebaseerde lewenstyl fo
kus, oorweeg met drafroetes langs 
die spruit en moderne welstand-
fasiliteite. 

Die Rietvleirivier in die reservaat   Foto: Verskaf

Skuim by ’n brug in die reservaat   Foto: Verskaf

Bolle skuim in Rietvlei-natuurreservaat se water
Foto: Gill Udal

’n Lugfoto van die terrein   Foto: Verskaf

Besoedeling bedreig natuurreservaatBesoedeling bedreig natuurreservaat

Brandbestryders by die Rietvlei-veld-
brand   Bron: Skermgreep uit Bashewa-GPF 
beeldmateriaal

Die son verdwyn agter digte rookwolke met die 
Cullinan-veldbrand   Foto: Eus de Clerk

aktueel

Weghol-veldbrande woed in gebiedWeghol-veldbrande woed in gebied

Digte rookwolke agter Cullinan-sta-
sie   Foto: Rehan Fletcher

Digte rookwolke oor die pad naby 
Diamond Cash Store buite Cullinan
Foto: Cullinan-GPF

Die Rietvlei-veldbrand
Bron: Skermgreep uit Bashewa-GPF beeldmateriaal

ons mense

Die nuus oor Buks ‘Dom Boer’ 
Barnard van Elandshoek se 
afsterwe op 9 Augustus het 

skokgolwe deur die gemeenskap 
gestuur. Dié bekende kampvegter 
vir Afrikaans was ’n gereelde brief- 
skrywer aan die Bronnie en ’n baie 
aktiewe lid op die Bronnie se Face-
book-blad. Mense kon nie glo dat 
sy stem nou vir ewig stil is nie.
Esmé Meyer, admin op die Bronnie 
se Facebook-blad, het gesê: “Hy 
was half soos ’n berg op ’n mens se 
horison. Gewaarborg daar. En dat 
hy môre nog daar sal wees, en 
ander week, ander jaar, en al die 
nuanses van sy werf vir ’n mens sou 
bly skilder in sy perfekte skrywes.”
Esmé sê sy dat Buks se intense 
liefde vir diere, die natuur, ons 
taal, sy kleinkinders en sy suiwer 
genieting van dinge wat hy op 
so ’n ryk manier kon deel, moes 
bly verbykom het. “Net sy laaste 
brief in die Julie-Bronnie het my so 
gelukkig gehad en so dankbaar vir 
sy beleef-en-deel . . . Ek dink hy het 
sielskontak met honderde mense 
gemaak. Duisende mense.”
Oud-kollega Betsie Steyn het gesê: 
“Dis nogal ’n skok. Dis so tragies. 
Ons verloor ’n goeie en sterk volks-
man, taalman, vriend en mede-
Afrikaner.”

Carel van der Merwe van ‘Genoeg 
is genoeg’ het gesê: “As ek party
keer ’n spelfout of taalfout begaan 
en gemis het, het oom Buks met 
groot kundigheid, respekvol en
met besorgdheid vir my ’n bood
skap gestuur en gewys waar ek ge-
fouteer het. Oom Buks was ook 
die taalversorger van vele plasings 
in ander media en het artikels 
geskryf.”
Buks was sedert die ontstaan van 
die landboupublikasie, ‘ProAgri’, 
in 1994 deel van die span en in ’n 
huldeblyk het dié publikasie hom 

’n onmisbare bron van kennis, wys
heid en humor genoem.
“Hy was geliefd vir sy kenmerken
de staaltjies, Dom Boer, en sy uit
sonderlike kennis van alles in die 
landboubedryf. Met sy pen het hy 
stories laat leef, en met sy hart het 
hy mense aan mekaar verbind,” lui 
die huldeblyk.
’n Woordvoerder vir ‘ProAgri’ het 
gesê dat Buks ’n groot bydrae tot 
die korrekte Afrikaanse benamings 
van meganiese landbouterme ge-
lewer het. “Daar is iets poëties aan 
die feit dat oom Buks kon leef tot 
die jaar waarin Afrikaans, sy ge
liefde taal, amptelik 100 jaar oud 
word. Hy laat ’n nalatenskap van 
integriteit, passie en liefde vir die 
boerderybedryf agter.
Bronwyn Cilliers het gesê dat Buks 
’n nalatenskap van Afrikaanse sto-
ries, terme en woorde om die vol-
gende generasie landbouskrywers 
te inspireer, agter laat.
Buks was ook bekend daarvoor 
dat hy Afrikaanse boeke van oral 
oor die land ‘gered’ het en ’n tuiste 
in sy boekboerdery op sy plot 
Vierkleur op Elandshoek gegee 
het. Op dié plot het hy saam met 
’n span hoenders, menige van 
hulle hondmak en met die hand 
grootgemaak, ganse en sy geliefde 

rifrughond Simson en Kaatjie Do-
ringpoot gewoon.
Buks het op 11 Julie op die Bronnie 
se Facebook-blad gesê dat pyn 
van sy senuskadevoet dag en nag 
knaag. Sy dogter het laat weet dat 
hy op 13 Julie in die hospitaal op-
geneem is en dat hulle die gevolge 
van diabetes met ’n operasie sou 
moes behandel.
Buks, gebore op 31 Desember 
1952, is op 9 Augustus in die 
ouderdom van 72 jaar oorlede. Sy 
gedenkdiens was op 14 Augustus 
– ironies genoeg op die dag pre-
sies 150 jaar ná die stigting van die 
Genootskap van Regte Afrikaners 
(GRA) – by die Nederduitse Gere-
formeerde Kerk, Lyttelton Noord.

Dave Roberts, ’n steunpilaar 
in die Cullinan-gemeenskap 
en jarelange lid van die Culli-

nan-gemeenskappolisiëringforum 
(GPF), is op 8 September in die 
ouderdom van 71 jaar oorlede.
“Dankie vir jou toewyding en en-
toesiasme om Cullinan ’n beter en 
veiliger plek vir almal te maak. Jy 
het elke dag ’n brawe geveg op
gesit,” het Karin Yssel van die GPF 
gesê.
Dave is in die vroeë oggendure van 
8 Julie twee keer met ’n inbraak by 
sy huis geskiet. Hy is met ’n ge-
vaarlik lae liggaamstemperatuur 
en in ’n kritiese toestand na ’n 

trauma-hospitaal gevlieg en het 
dadelik ’n operasie ondergaan. 
Dokters kon Dave se long en sy 
hand red, maar hy moes verskeie 
operasies ondergaan, is in medies 
geïnduseerde komas gesit en het 
deur ’n uitmergelende geveg om 
voortbestaan gegaan.
Terwyl hy in die intensiewe sorg
eenheid was, het sy vrou Magda 
op 28 Julie haar stryd teen kanker 
verloor. 
Dave en Magda is albei, binne 
weke van mekaar, laat in 2024 met 
kanker gediagnoseer. Dave het 
teen die einde van Junie vanjaar 
gehoor dat hy in remissie is, maar 

Magda se toestand het vererger 
en sy was bedlêend in ’n hospitaal. 
Die familie het gewag tot Dave ’n 
helder oomblik gehad het voor 
hulle hom van Magda se afsterwe 
kon vertel.
Dave moes op 28 Augustus ’n 
dringende prosedure ondergaan 
om sy lewe te red en was sedert
dien op volle lewensondersteu
ningsmasjiene. 
Dave, gebore op 11 November 
1953, was wêreldwyd bekend as 
een van die hoofde van Green 
Rhino African Travel, ’n toeronder-
neming wat oor jare belangrike 
gemeenskap- en bewaringsake, 

veral die stryd teen renosterstro
pery, ondersteun het.

Steunpilaar sterf ná brawe geveg

Dave Roberts   Foto: Verskaf

Buks ‘Dom Boer’ Barnard en sy ge- 
liefde rifrughond Simson   Foto’s: Verskaf

Buks Barnard

Vaarwel, Buks ‘Dom Boer’ BarnardVaarwel, Buks ‘Dom Boer’ Barnard

Die NG Gemeente Rayton se jaarlikse Sosatiefees 
word op 24 September vanaf 9 vm by die NG Kerk- 
terrein, Pêrelstraat 31 gehou. Toegang is gratis en 
feesgangers kan uitsien na sosaties, pannekoek, 
vetkoek, worsbroodjies, poedings, kraampies, ’n 
teetuin, speletjies en musiek. Dié jaar is daar ook ’n 
kompetisie waar almal wat wil deelneem ’n opstel 
of gedig oor sosaties moet skryf. Die kompetisie 
dien as fondsinsameling vir die gemeente. Vir meer inligting, bel Mariaan 
Kirstein: 064-054-5822.

Dit is weer tyd vir die jaarlikse Lentefees by Rosemary Hill-landgoed op 
die Boschkop-grondpad (R964) op Mooiplaats. Die fees word op 24 Sep
tember gehou en die lentemark is van 10 vm tot 6 nm. Musiekoptredes en 

die kos- en biertuin is oop van 10 vm tot 9 nm. Ver-
skeie werkswinkels word gehou en daar is volop 
avonture vir kinders. Kaartjies kos R50 by die hek 
vir volwassenes en R30 vir kinders onder 18 jaar 
oud. Vir meer inligting, besoek rosemaryhill.co.za.

Asher’s Farm Sanctuary has a Heritage Day market from 9 am 
to 3 pm on 24 September at plot 37, Tweedragt. Entry is free 
and there will be various interesting stalls as well as trailer 
rides and free tours. Support Asher’s Farm Sanctuary while 
learning about animal welfare, enjoying great food and 
spending quality time with family and friends. Contact them 
on 083-784-5554 or info@ashersfarmsanctuary.org for more info.

Agrivon Familiefeeste hou hulle heel eerste Potgieter-fami-
liefees van 10 tot 11 Oktober by die Willem Prinsloo Land-
boumuseum op die Ou Bronkhorstspruitpad. Alle Potgie
ters, hulle eggenote en afstammelinge word uitgenooi om 
saam hulle familie-erfenis te vier, nuwe vriendskappe te 
bou en heerlik te kuier. Die program bied iets vir almal, in-
sluitend: Stamboomnavorsing en hulp om jou Potgieter-stamboom aan 
te vul of te begin; vermaak en optredes; inligtingsessies oor familiege
skiedenis en kultuur; en kraampies met kos, handwerk en plaasprodukte. 
Verskeie verblyfopsies is op die plaas beskikbaar. Kaartjies kos R90 vir vol-
wassenes en kinders 16 jaar en ouer, R40 per kind onder 16 jaar en daar 
is gratis toegang vir kinders jonger as drie jaar. Skakel 082-874-1884 of 
stuur ’n e-pos: admin@agrivon.co.za. Webtuiste: http://agrivon.co.za/
potgietersfees.

National Cupcake Day, which is Cupcakes of Hope’s (CoH) flagship fund-
raising event, takes place on 27 September. Participating malls in our area 
are: Woodlands Boulevard; The Grove; Menlyn Park; and Menlyn Maine. 
Since its launch in 2012, CoH has supported over 10 000 families. Just 
last year they fulfilled 2 568 financial support requests, delivered 3 022 
activity care bags to over 21 paediatric oncology wards and celebrated 

111 patient birthdays. The Cupcake Angels (volunteer 
bakers) are the foundation that supports everything 
that is done via CoH. For more information, visit cupcakesofhope.org. 
Contact Sandy at sandy@cupcakesofhope.org or 073-208-6757. Contact 
Lori at lori@cupcakesofhope.org or 078-139-4930.

’n Braaifees word op 4 Oktober van 10 vm tot 10 nm 
en op 5 Oktober van 10 vm tot 5 nm by Fire and 
Wine, plot 43, Zwavelpoort op die Boschkoppad 
(R631) gehou. Besoekers kan uitsien na ’n biertent, 
braai-ekspo, braai- demonstrasies met top sjefs en
komediante, beroemde braaiers, ’n drank- en wyn
roete, selfbraai-stasies met braaipakke te koop, kos-
waentjies, musikante en ’n interaktiewe speelplek 

met toesig vir kinders. Parkeerkaartjies is vooraf by quicket.co.za beskik-
baar. Vir meer inligting besoek www.ultimatebraaifestival.co.za.

Die AP Kerk Grootfontein hou op Saterdag 25 Oktober van 
9 vm tot 3 nm basaar en boeresport. Daar gaan ’n fiets-pretry 
en speletjies wees, boereworsrolle, pannekoek, pap en kaiings, 
kerrie en rys, ’n teetuin, tuinsnywerheid, lekkernye en vleisver
kope. Die gemeente nooi almal hartlik uit om die dag saam 
met hulle te geniet by gedeelte 1024, Grootfontein-plaas, 

Garstfonteinweg. Vir meer inligting, bel Estée Bosch: 082-898-7229.

The Bronkhorstspruit Catchment Management Forum 
(BCMF) invites golfers to a golf day on 17 October in aid 
of the Bronkhorstspruit Dam. Proceeds will go to combat-
ing the hyacinth and pollution in the dam and surround
ing rivers. This competition, hosted at the Bronkhorst

spruit Golf Club, will be played in the format of a four-ball alliance with 
two scores to count and a shotgun start at 10 am. The entry fee is R2 400 
per four-ball and includes two golf carts for the day. To book your four-
ball or if you want to sponsor a hole, contact Linda Stokes at 082-902-2505 
or lindafayestokes@gmail.com. 

Aktrise Marion Holm voer ‘Marion Monroe’ om 3 nm op 
12 Oktober by AfroForum-teater op. Wat maak jou jy, is 
die vraag wat sy vra. Is dit jou naam? Wat dan van mense 
wat hulle name verander? Is dit hoe jy lyk? Word jy so ge-
bore of is dit hoe jou ouers jou geleer het? As dit is hoe 
jou ouers jou geleer het, waarom verskil kinders van die-

selfde ouers dan so baie? 
Bly jy nog jy, al is jy 80? 
Kaartjies kos R180 met 
vooraf bespreking by afrifo-
rumteater.co.za of R200 by 
die deur. Geen toegang vir 
kinders onder 10 jaar nie. 
Die teater is in die Greenlyn 
Village-sentrum op die 
hoek van Thomas Edison en 
13de Laan, Menlopark.

The Dancing for Rhinos gala 
event is on 11 October from 
5 pm at the Deutsche Inter-
nationale Schule Pretoria, 
Simon Vermooten Road, 
The Willows. This celebra-
tion of art and conservation 

is inspired by 
the remark-
able story of 
Thandi, the 
rhino who 
survived 

against all odds. Through 
moving performances, her 
legacy is honoured and 
support is raised for those 
still fighting for their future. 
Registration starts at 5 pm 
and entrée serving at 5.30 
pm. The show starts at 6 pm.
 There will also be a silent 
auction and merchandise 
items. Tickets cost R625 and 
are available at quicket.co.za.

Klitsie Kinderteater vertel die verhaal van Klitsie, ’n muis wat by die diere-
mark beland waar hy ’n belangrike brief verloor. Hy ontmoet vir Krummel 
en Karnallie en hulle is sommer gou die drie Muisketiers. Sersant Otman 
verdink Klitsie van diefstal. Hoe gaan hy sy onskuld bewys en sal hy ooit 
die verlore brief kry? Die vertoning is op 3 Oktober om 6.30 nm, 4 Okto
ber om 9.30 vm en 4 Oktober om 1 nm by Fairtree Atterbury-teater in 
Daventrystraat 4, Lynnwood Manor. Kaartjies kos R170 en is by seatme.
co.za beskikbaar.

Fijnwyn Innie Lente word op 27 en 28 September 
van 10 vm tot 5 nm by Shokran, plot 99, Luiperd-
straat, Tierpoort gehou. Daar is veilige parkering, 
musiekkunstenaars wat optree, verskeie kos
kraampies en besoekers kry ’n kans om te proe, 
te eksperimenteer en die lewe te vier. Kaartjies 
kos R220, sluit ’n glas en proe-sessies in, en is by iTickets beskikbaar. 
Skakel 082-335-5659 of stuur ’n e-pos: info@shokran.co.za of besoek 
www.fijnwyn.co.za.

Wat begin het as ’n poging om aan pensioentrek-
kers ’n veilige plek vir ’n kultuurryke uitstappie te 
bied, het tot ’n oggend vol betekenis en herinne
ring gegroei. Elke Dinsdag word die Voortrekker
monument ’n ontmoetingsplek waar senior bur-
gers nie net onthou nie, maar weer ervaar en 
deel word. Die oggende is doelbewus eenvoudig 
gestruktureer vanaf aankoms en ’n warm drankie, ’n boeiende erfenis-
gesprek, ’n pouse vir rustige kuier en dan ’n saamgesels-sessie. Teen R50 
per persoon kan gaste elke Dinsdag van 9 vm tot 12:00 ’n oggend van 
kultuur, koffie en kameraadskap geniet. Bespreek by Irene van der Merwe: 
071-330-7699 of irene@kultuurtuiste.org.za.

Wet Nose Animal Rescue Centre’s Paws and Paint 
colour run is on 27 September. Get ready to run, 
laugh and get splashed in colour. The entry fee is 
R200 and includes a free Paws and Paint T-Shirt, a 
boerie roll and four bags of colour powder to 
make the day unforgettable. You can walk, jog or 
run with Wet Nose’s furry friends. Expect amazing photo moments, happy 
dogs and a day full of good vibes, while helping the centre to care for 
hundreds of rescue animals. Send an e-mail to events@wetnose.co.za or 
phone them at 068-328-3121 to book your place. 

Het jy gehoor? / Have  you heard?

ons mense

Atterburyweg se skape
Dit klink absurd om te dink dat ska
pe langs die besige Atterburyweg 
gewei het. In Oktober 2002 het 
ons berig dat mense daagliks nog 
dié troppie skape kon sien wei. 
Oupa, Olympus se laaste skaap-
wagter, het hulle opgepas en hy 
het gesê dat dit hom en sy skape 
nie pla dat die pad al hoe besiger 
word nie. Dié stukkie pad grens 
vandag aan hoë-digtheid behui
singskemas en van ongerepte veld 
is daar lankal nie meer sprake nie.

Mak sebra 
Lila Oechler het Nyamazan, die 
Zulu-woord vir ‘klein diertjie’, as 
’n sewe-maande oue Burchell 
sebra-vul op ’n wildplaas net buite 

Pretoria aangekoop, vertel ons in 
Mei 2003. Lila het ons van die lang 
proses om Nyamazan se vertroue 
te wen, vertel. Hy het so mak 
geword dat nie net Lila nie, maar 
selfs haar honde op sy rug kon ry. 
In Oktober 2017 het ons berig dat 
Nyamazan toe 19 jaar oud was en 
met Lila se sebra-toere op Eland-
shoek buite Rayton vir die wêreld 
gewys het wat sebras kan doen. 

Harry se gat
Geel Harry Lintveld het destyds op-
spraak verwek toe hy vyf hektaar 
vrugbare gelykaarde gevestig het 
deur sowat 500 000 kubieke meter 
se opvullingsmateriaal, grootliks 

bourommel, in ’n 
‘gat’, gelaat deur 
’n sandmyn, te 
stoot. In April 
2004 berig ons 
dat Harry en sy 
gat saam met 
Jan Potgieter en 
sy seun Stephan 
’n vennoot by ’n 
rommelverwyde
ringsonderne-
ming geword 
het. As stortings
terrein het hulle 
die kleinhoewe gebruik wat deur 
jare se sandwerke verwoes is. 
Harry het die gebied later verlaat 
en KwaZulu Natal toe getrek. Jan 
het Knysna toe getrek.

Volstruis swem saam 
In Junie 2005 wys ons vir lesers 
’n ongewone prentjie: Nog vis 
nog voël, maar tog ’n bietjie van 
albei. PW, ’n mak volstruis, was 

ooglopend gek daaroor om saam 
met sy mense in die plaasdam te 
swem. Dié vreemdsoortige voël 
het aan Frik en Elma Potgieter en 
gesin behoort toe hulle op Bashe-
wa gewoon het. Die Potgieters het 
later Vrystaat toe getrek. In Okto-
ber 2012 het ons weer gewys hoe 
volstruise swem, dié keer sonder 
mense in die dam op Somabula 
wildreservaat naby Cullinan.

Kuiers kom tot einde
In Mei 2006 berig ons oor ’n skaap-
kopbraai op Zwavelpoort in die 
dae toe groot geeste soos oorlede 
Faan Smuts, Mof Myburgh en Wil-

lem van Drimmelen deel van die 
nasionale kampioen Skaapkop-
gilde-span was. Faan se deurlopen-
de vriendskap met mede-rugby
spelers het gemaak dat ’n kuier-

aand by die destydse Bronberg 
Lodge soms soos die jaarfunksie 
van oud-Springbokke gelyk het. 
Faan is op 26 Augustus 2011 oor
lede. Die restaurant is verkoop en 
het ’n paar jaar gelede sy deure 
gesluit.

Klein kalante
In Januarie 
2007 berig 
ons dat Piet 
van der Mer-
we van Zwa
velpoort op 
12 Januarie 
oorlede is. 
Ons het Piet 
se storie in 
Desember 
2002 vertel, 
toe hy al 
bykans 40 
jaar lank besig was met die teling 
van Dexters. Hy het hom 
in 1962 op Zwavelpoort gevestig, 
min wetende dat die Mooikloof- 
landgoed in later jare reg oorkant 
sy kleinhoewe gestalte sou kry. 
Die Dexters van Zwavelpoort het 
sedert 1968 jaar na jaar met die 
top-toekennings op al die belang
rike skoue van die ou Transvaal 
weggestap en Piet is ook al deur 
die Dexter-telersgenootskap as 
teler van die jaar aangewys.

Puin van perdeplek 
Annemarie Towsen van Pienaars
poort het haar perdryskool in 2001 
met een reddingsgeval begin, be-
rig ons in Desember 2008. Na jare 
se harde werk was daar 20 hout-
stalle, ’n groot arena en ’n klubhuis 
met vermaaklikheidsarea. Later 
stig sy Angels with Hooves, wat 
perde-bystand sielkunde en perde-
terapie vir kinderhuis-kinders 

doen. In Junie 2014 berig ons dat 
die Towsens se plot in puin lê saam 
met menige ander Pienaarspoort- 
plotte. Van die stalle was niks oor 
nie. ’n Paar halwe bakstene was al 
wat van die klubhuis oorgebly het 
en die huis is gestroop.

Molly die wagkoei
Mooi-
plaats-le
gende, 
Molly die 
wagkoei, 
het al ’n 
hele paar 
oorwin-
nings op 
haar kerfstok, berig ons in Augus-
tus 2009. Van munisipale werkers 
tot polisiereserviste moes onder 
Molly se waaksaamheid deurloop. 
Haar eienares, Jenny Brits, het gesê 
dat Molly nie kon besluit of sy ’n 
buffel of ’n waghond is nie. Daar is 
’n gekrap van grond en ’n onaardse 
gebulk as iemand dit op die Britse 
se plot waag. Molly maak ’n baie 
groter lawaai as ganse of waghon-
de en spring maklik bo-oor die hei
ning om verbygangers te verwilder.

Verlate ou opstal 
Hank Schrader 
het die Blink Bar-
nards se verlate 
ou opstal en 
familie-begraaf- 
plasie vir ons 
gaan wys, berig 
ons in Desem- 
ber 2010. Hank 
was vir 30 jaar 
plaasbestuurder 
op dié Boschkop-plaas. Hy het in 
1976 vir Theuns Bester begin werk. 
In 1993 het Sinovich Investments 
die plaas gekoop. ’n Amerikaner, 
Eugene Delaney Jackson, het die 
plaas in 1997 gekoop en het dit tot 
2005 besit toe Waterlake Farm die 
plaas bekom het. Hank is op 
31 Julie 2014 oorlede.

Carlos die kroeguil 
In Maart 2011 vertel ons hoe Karin 
en Dirk van der Walt van Bull & 

Bush, ’n 
destydse 
kuierplek 
op Tier-
poort, ’n 
uilskuiken 
grootge-
maak het. 
Carlos het 
in ’n uitge-
vrete 
kroeguil ontaard en het goed met 
die klante klaargekom. Hy het ge-
kom en gaan soos die luim hom 
voorskryf. Hy het elke aand gaan 
jag en aanvanklik veral krieke, mot-
te en ander goggas gevang. In 
daardie stadium het hy reeds sy 
muiskursus met sukses voltooi en 
sou na verwagting binnekort na 
groter prooi aanbeweeg.

Toe sneeu dit
En toe sneeu dit, berig ons in Au-
gustus 2012. Groot dele van die 
Bronberg-gebied is op 7 Augustus 
in ’n spierwit winter sprokiesland 
omtower toe sneeu, op sommige 
plekke vir die eerste keer in mense
heugenis, hier geval het. Daar was 
jou wrintiewaar rondom die Bron-
berg genoeg sneeu om ’n wit kom-
bers oor die veld te gooi en kinders 
kon dit nie weerstaan om sneeu-
mannetjies en sneeu-engele te 

maak en om mekaar met sneeu
balle te gooi nie.

Mooiplaats se Mervyn
Wie sou nou kon 
raai dat daar ’n 
1 600 meter re-
siesbaan vir 
Arabierperde op 
Mooiplaats was? 
As kunstenaar, 
outeur, dosent 
en eertydse 
Arabierperd- 
teler het Mervyn 
Woodrow vir 40 jaar op sy klein-
hoewe gewoon. In Desember 2013 
deel ons lesers mee dat Mervyn se 
nuwe roman, ‘Behind the moun-
tain’, bekendgestel is. ’n Film is van 
sy eerste roman, ‘A capital affair’, 
gemaak. Mervyn is op 24 Februa-
rie 2017 in die ouderdom van 84 
jaar oorlede en is op Mooiplaats 
begrawe.

Treffende draai oor 23 jaar in Bronberg- wêreld geloop
Oor die afgelope 23 jaar fokus die Bronnie op die landelike leef-
wyse. Groot gedeeltes van dié landelike gebied in Bronberg- 
wêreld is oor die Bronnie se bestaansjare deur die verskuiwende 
stadsgrens ingesluk. Ons kyk met nostalgie terug en ons onthou 
weer 23 van die stories wat eie aan ons kontrei is.

Lila Oechler en Nyamazan 

Harry Lintveld

PW en die Potgieters

Oupa en sy skape

Molly

Carlos

Zelmari en Eliztine Scheffler op hulle 
Klipkop-plot

Piet van der Merwe 

Annemarie Towsen 

’n Skaapkopbraai by Faan Smuts

Hank Schrader 

Na bladsy 16

Mervyn Woodrow 

ons menseons mense

Operasie Tierboskat 
’n Tierboskat het homself gaan vet 
voer op Dewald en Karin Botha se 
hoewe, ’n hanetree van die vier- 
rigtingstop by Cullinan se ‘Four-
ways’, berig ons in Oktober 2014. 
Pieter Vosloo van Diamond Alarms 
se hulp is ingeroep. Hy het gou 
die nodige kenners byeen gekry 
en dieselfde middag is operasie 
tierboskat uitgevoer. Kat se kind 
is verdoof en veilig in ’n krat gesit 
om vervoer te word. Hy was ’n 
geskatte vier jaar oud en het 20 kg 
geweeg. Petra Diamantmyn het 
toestemming gegee dat die 
tierboskat op hulle wildsplaas 
vrygelaat kon word. 

Vergange tyd
In Mei 2015 berig ons dat ’n prag-
tige Friesperd geduldig by Cullinan 
Junction staan en wag het toe die 
bruid en bruidegom, wat hy in ’n 
waentjie vir die troue vervoer het, 

oor die treinspoor by OppiStasie 
Restaurant gaan kuier het. Vivien 
van Dyk van ’n antiekwinkel op die 
dorp het solank met die perd ge-
praat terwyl hy vir die bruidspaar 
gewag het. Intussen is stoomtrein-
ritte na Cullinan se geskiedkundige 
stasie opgeskort en is die spoor- 
stawe en dwarslêers tussen Rayton 
en Cullinan verwyder – ’n eon wat 
vir ewig verby is.

Juffrou 
Struis 
Vreethans 
en Metge-
sel het in 
Junie 2016 ’n ete met ’n uitgevrete 
volstruiswyfie gedeel. Hulle het op 
’n sonnige Saterdag Sandwani toe
afgesit: Deur die mooi wildesering
veld van De Tweedespruit, tot by 
die plek se afdraai op die stukkie 
aarde waar die myn van weleer 
dongas gelaat het vir vandag se 
viertrekmense om te geniet. Die 
kuierplek, genaamd Die Wawiel, 
was op ’n wildplaas en deur die 
restaurant se oop venster het Met-
gesel vir juffrou Struis met ’n paar 
oortollige slaaiblare aan die maal 
laat meedoen. 

Skootskapie in sitkamer 
In Junie 2017 wys ons vir lesers 
hoe ’n skootskapie die winter ewe 
knus op die De Wets van Bashewa 
se sitkamerbanke spandeer. Ons 
het gehoor dat hy ’n baie rare lam-
metjie was wat mildelik bederf is 
en deel is van die gesin. Eienaar 
Hannes de Wet het verduidelik dat 
dié Île-de-France lammetjie met 
swart kolle gebore is, wat baie 
skaars is en die gevolg is van ’n ge

splete geen. Die kolle, wat die lam-
metjie anders as sy witwol-ouers 
laat lyk, is verantwoordelik vir dié 
klein rammetjie se naam, Patch. 

Einde van era 
’n Era het tot ’n einde gekom toe 
Rayton se geliefde veearts, 
dr Arnold Gerhard Lademann, op 
19 April in die ouderdom van 79 
jaar oorlede is, berig ons in Mei 
2019. ’n Huldeblyk het gelui: “As 
ek dink aan woorde om hom te 
beskryf, dink ek aan kundigheid, 
geen-nonsens-nie, by tye onkon-

vensioneel, oplossing-gedrewe, 
bekostigbare fooie, ’n eksentrieke 
veearts met ’n hart wat omgee vir 
diere.” Daar is baie mense wat hom 
ewig dankbaar sal wees vir sy be-
reidwilligheid om huisbesoeke te 
doen om ’n troeteldier wat ly in sy 
of haar eie mandjie die tydelike 
met die ewige te help verwissel.

Liza se hart
Andrew Labuschagne van Zwavel
poort het ’n hart met sy vrou se 
naam – Liza – binne-in, teen die 
hange van die Bronberg uitgesny, 
skryf ons in Julie 2020. Die hart 
was omtrent 30 meter lank en hy 

het dit in die geheim as ’n verras
sing vir haar gesny. Min het hy ge-
weet dat hy die hart en Liza se 
naam tien keer met sy grassnyer in 
veldgras moes uitsny omdat Goo-
gle Earth bykans ’n jaar geneem 
het om ’n nuwe satellietfoto van 
die gebied te neem. 

Bokkie-Jane
’n Rooiribbokooitjie, wat vir tien 
maande met die hand grootge
maak is, is uiteindelik op 20 Okto-
ber by Moreletakloof-natuurreser-
vaat vrygelaat, vertel ons in No-
vember 2021. Sy is as pasgebo
rene deur besoekers, wat gedink 
het sy is verlore, in die reservaat 
opgetel en haar ma wou haar nie 
terugvat nie. Die ooitjie is by die 
Moreletapark Dierehospitaal inge-
neem, waar sy Jane gedoop is. Sy 

kon nie dag en nag in die hospitaal 
woon nie en die veeartse het haar 
huis toe geneem, waar sy gou deel 
van die gesinslewe geword het.

Baanbreker 
adverteerder
In Junie 2022 berig ons dat die 
bekende eiendomsman van Bashe-
wa, Ernst Lösch, se laaste adverten-
sie geplaas is. Ernst het sedert die 
heel eerste Bronnie in September 
2002 elke maand in elke liewe uit-
gawe ’n advertensie geplaas. Nie 

eers een enkele uitgawe is oor- 
geslaan nie. Ernst, sy vrou Ella en 
haar suster, Joritha, het ná 43 jaar 
op Bashewa, na die Mosselbaai- 
omgewing verhuis. Ella en Joritha 
is twee susters wat met twee 
broers, Ernst en Hein Lösch, getrou 
het en die legendariese Formosa 
Restaurant bedryf het. Hein is in
tussen oorlede. 

Bronnie-redakteur
In Mei 2023 berig ons met ’n 
swaar hart dat Gerhard Kleijn, 
redakteur van Die Bronberger, op 
14 April oorlede is. Huldeblyke het 

ingestroom oor dié eiesoortige 
man, wat so baie mense se lewens 
geraak het. Sy loopbaan as koe
rantman het verskeie publikasies 
ingesluit, ’n hele paar wat hy self 
begin het. Sy jare by ‘Oggendblad’ 
en die landboukoerant, ‘Die Kou-
ter’, het vir hom uitgestaan. 
Gerhard het verskeie ander dinge 
aangepak – van skakelbeampte 
vir Mosgas op Mosselbaai tot ’n 
koerant in Namibië en die bou van 
’n herberg in Mosambiek.

Gemeenskap rou
In Oktober 2024 berig ons dat die 
gemeenskap van Cullinan en 
Rayton in rou gedompel is ná ’n 
held se dood. Gemeenskappoli
siëringsforum (GPF) patrolliekoör
dineerder, Johann ‘Vyf’ van der 
Linde, het op 3 September op ’n 
noodroep oor ’n huisbraak reageer 
toe hy deur die verdagte met ’n 
mes gesteek is. Hy is hospitaal toe 
geneem, waar hy 17 dae later ge-
sterf het. In ’n gedenkpatrollie op
27 September het honderde men
se hulle laaste eer aan hom be-
toon. Patrollievoertuie met groen 
ligte het deur dié twee dorpies 
gery terwyl bewoë inwoners met 
liggies langs die roete gestaan het.

Treffende draai . . .Treffende draai . . .
Vanaf bladsy 15

Hannes de Wet en Patch

Die volstruis by die 
venster

Andrew en Liza in 1988

Gerhard Kleijn

Die tierboskat is gevang

Vivien van Dyk by die pronkperd

Dr Arnold Lademann 

Dr Marelize Engelbrecht met Bokkie- 
Jane

Johann ‘Vyf’ van der Linde

Ella en Ernst Lösch



19www.bronberger.co.za

Was dit president Paul Kru- 
ger se spook wat met ’n 
onlangse spooktoer in 

Pretoria gesien is?
Mark Rose-Christie, eienaar van 
Mystery Ghost Tours, sê dat almal 
wat deel van dié toer was die ge-
luid van iemand wat met ’n kierie 
loop gehoor het; party mense het 
’n skimagtige wese gesien en ’n 
spiritistiese medium het die figuur 
duidelik gesien.
“So iets gebeur selde,” het Mark 
gesê. Hy bied dié toere al 25 jaar 
lank aan en spoke het nog net ’n 
paar keer verskyn, soos die vrou in 
swart geklee by die Erasmuskas
teel, oftewel ‘Die Spookhuis’ in Pre-
toria.
’n Skimagtige figuur, wat soos Paul 
Kruger lyk, is nog nooit op ’n toer 
gesien nie. Mark wil nie sê waar die 
verskynsel na vore gekom het nie, 
omdat hy nie wil hê skares moet 
die plek vertrap nie.

Herdenking
En hoekom dié figuur nou vir die 
eerste verskyn het . . . vanjaar is die 
200ste herdenking van Paul Kruger
se verjaardag. Hy is op 10 Oktober 
1825 gebore en 125 jaar gelede 
was hy in die maande wat sy ver
jaardag vooraf gegaan het, onder 
groot druk in die Anglo-Boereoor-
log. Hy het Pretoria op 29 Mei 1900 

verlaat en het met die trein na Ma-
chadodorp gereis. Die Britse veld-
maarskalk, lord Roberts, het Preto-
ria op 5 Junie 1900 oorgeneem.
Die president het ’n ruk op Water-
val Onder vertoef. Roberts het 
die anneksasie van die Zuid-Afri-
kaansche Republiek op 1 Septem
ber 1900 aangekondig en Paul 
Kruger het die land op 11 Septem-
ber verlaat – mense vertel dat hy 
gehuil het toe die trein die grens 
na Mosambiek oorsteek.

Die plan was om aan boord van 
die eerste stoomskip, die Herzog, 
te gaan maar hy moes in die hawe 
onder huisarres bly. Koningin Wil-
helmina van Nederland het ’n oor- 
eenkoms met die Britte aangegaan 

om die president daar uit te kry en 
het ’n Nederlandse vegskip, die 
Gelderland, gestuur. Paul Kruger 
het die kontinent op 20 Oktober 
1900 verlaat en het deur non-Britse 
waters na Marseille gevaar.
Mark Rose-Christie sê dat die skim
agtige figuur, wat dalk Paul Kruger 
se spook was, as ’n ‘herdenking-
spook’ bekendstaan en net op se-
kere herdenkingsdatums verskyn. 
Hy sê dit is heel waarskynlik dat dié 
spook honderd jaar gelede ook ge-
sien is, maar dat dit nooit opgete-
ken is nie.

Erfenisstigting
Paul Kruger, ook as Oom Paul be
kend, is een van die mees herken-
bare figure in die Suid-Afrikaanse 
geskiedenis. Hy is deur die jare op 
uiteenlopende maniere uitge-
beeld – van amptelike portrette 
en kunswerke tot spotprente en 
kontemporêre voorwerpe.
Die Erfenisstigting (ES) het die 
eerste week in September ’n splin-
ternuwe argivale wisseluitstalling 
in die Senotaafsaal van die Voor
trekkermonument, getiteld ‘Illu
strasies en uitbeeldings van Paul 
Kruger’, bekendgestel. 
Dié uitstalling vorm deel van ’n 
maandlange viering van die 200ste 
herdenking van Paul Kruger se 
geboorte en belig die vele maniere 

waarop hy deur die geskiedenis 
uitgebeeld is. Materiaal uit die ES 
se argief en museumversameling, 
asook afdrukke van spotprente uit 
die Afrikaner Navorsingsbiblioteek 
word uitgestal.
Die aanloop na die 200ste herden-
king skop op Erfenisdag, 24 Sep-
tember, by die Voortrekkermonu
ment Markplein af. Daar gaan 
optogte met ‘Oom Paul en tannie 
Gezina’ op ’n koets wees, perde, 
Voortrekkers met fakkels, veteraan-
voertuie en valskermsweeftuie. 
Besoekers kan deur 200 kraampies 
loop en verskeie demonstrasies 
asook ’n toneelopvoering bywoon. 
’n Staatsbanket, ’n vertoning deur 
Steve Hofmeyr en ’n kinderpro-
gram word ook aangebied.

Was dit Paul Kruger se spook?
toeka se dae

Paul Kruger in ampsdrag geklee 
Bron: Erfenisstigting-argief

’n Skets van 
Paul Kruger 
Bron: Erfenisstigting-argief

Union Jack begrawe
Vreemder verskynsels as ’n kamma-begrafnis vir 
’n vlag het seker al in Pretoria gebeur. Maar as 
dié begrafnis knap op die hakke van ’n skynhof-
saak, wat sy oorsprong in ’n hotel-kroeg blyk te 
gehad het, volg . . . 
In Augustus 2008 vertel ons dat Pretoria se 
Engelse onderdane só die josie in was toe Brit-
tanje, ná die slag van Majuba, Transvaal aan die 
Boere terug gegee het, dat hulle ’n begrafnis vir 
die Union Jack gehou het.

’n Begrafnisstoet het vanaf Kerkplein ’n lykswa, 
getrek deur twee swart-bedekte perde, gevolg. 
Binne-in die kis was die Britse vlag, wat by Go
vernment House op die hoek van Andries- en 
Schoemanstraat begrawe is. ‘n Deel van die 
grafskrif op die kamma-grafsteen het gelui: 
“In memory of the British Flag in the Transvaal, 
which departed this life August 3rd, 1881, aged 
4 years . . .” 

Grafte bykans leeg
Ivan Gryffenberg van Zwavelpoort se graf-
dilemma is opgelos, berig ons in Februarie 
2006. In Augustus 2005 het ons berig dat Ivan 
onwetend ’n kleinhoewe met ’n begraafplaas 
op gekoop het. Dit was ’n lang proses om die 
grafte met die nodige toestemming te verskuif.

Ivan het gesê 
dat die groot-
ste verrassing 
vir hom was 
dat daar geen 
geraamtes in 
die 28 grafte 
oor was nie. 
Net in een 
graf was daar 
’n volledige 
skedel. In die 
res was daar 
of ’n stuk 
kakebeen of ’n 
tand of klein 
stukkie been.
Die jongste 
twee grafte 
was bykans 40 jaar oud. Slegs drie van die ou 
grafte met leiklipgrafstene se ouderdom kon 
bepaal word. Hulle was so tussen 80 en 100 jaar 
oud. Die res van die ongemerkte grafte moes 
glo horingoud gewees het.

Vergete prins 
In Maart 2009 skryf ons dat koningin Victoria 
se gunsteling kleinseun, prins Christian Victor 
Albert Louis Ernst Anton van Schleswig-Hol-
stein, in 1900 in Pretoria se Kerkstraat-begraaf-
plaas begrawe is. Dié 33-jarige prins het malaria 
opgedoen en is op 29 Oktober 1900 in die Yeo-
manry Hospitaal, wat in die huis van Tom Beck-
ett in Arcadia ingerig is, aan ingewandskoors 
dood nadat hy drie dae in ’n koma was.
Sy liggaam is gebalsem en alle reëlings is getref 
om dit na Engeland te verskeep toe ’n telegram 
van sy ouma aangekom het met die bevel dat 
haar kleinseun in ’n gewone soldategraf in Pre
toria begrawe moet word.

Toe hy op 1 November begrawe is, was dit die 
grootste militêre begrafnis wat nog in die stad 
gesien is. Vandag spook dit glo by dié graf.

Beendere geïdentifiseer
In Augustus 2019 
vertel ons dat daar 
geen teken van graf
stene oor was toe 
die skelette in die Du 
Preezhoek- kerkhof
fie, wat vir die Gau-
trein moes plek 
maak, opgegrawe is 
nie. In Julie 2006 het 
verkennende uitgra
wings oorblyfsels 
van ’n ou begraaf-
plaas gevind en 
bio-argeoloog, Anja 
Meyer, het daardie 
Desember die oor
skot van 11 mense help opgrawe. 
Anja het die individue se skelette geanaliseer 
om ouderdom en geslag te bepaal. Ná talle be-
soeke by die Nasionale Argief en deur Van der 
Walt- en Du Preez-nasate te raadpleeg, het haar 
genealogiese navorsing met ’n redelike mate 
van sekerheid aangedui wie dié eens-naamlose 
skelette was. 
Ná ’n jaar se intensiewe navorsing kon dié been-
dere die verhaal vertel van Jan Diknek du Preez 
en sy nasate, hulle siektes, harde fisiese werk en 
die ontberings wat pioniers deurgemaak het. 
Hulle is in die Du Preez-akker in die Kerkstraat- 
begraafplaas herbegrawe.

Na bladsy 22

toeka se daetoeka se dae

Ons plattelandse kontrei spog nog met menige plaasbegraafplasies en oor die afge-
lope 23 jaar het die Bronnie vele grafstories met lesers gedeel: die hartseer graffies 
van klein kindertjies, grafstene wat lankal omgeval het en toegegroei is, byna onlees-
bare grafsteenskrif . . . Ons onthou ’n paar van dié stories.

Kamma-begrafnis

Ivan Gryffenberg by die grafte

Die begrafnisstoet op 1 November 1900

Anja se uitgrawings 

Ons onthou grafstories wat die Ons onthou grafstories wat die 
Bronnie opgegrawe hetBronnie opgegrawe het

Grafstories opgegrawe . . .Grafstories opgegrawe . . .

Graf ná 102 jaar gevind
In Januarie 2016 
vertel ons dat 
Hendrik Frederik 
Cornelis (Damara) 
Prinsloo van Jak-
kalsdans se fami
lie vir 102 jaar 
lank nie geweet 
het waar sy graf 
was nie. Damara, 
wat in die Engel
se oorlog ge-
sneuwel het, se 
kleinseuns, Piet 
en Jan van der 
Walt, het dié graf eers in Julie 2002 by Platrand, 
Ladysmith gevind.  
Piet het verduidelik hoe Brandbach, Jakkals-
dans, Papkuilfontein en Rietfontein se mense 
soveel kere onder mekaar getrou het dat sy 
oupa se skoonpa ook sy swaer was en sy ouma 
se stiefma haar skoonsuster geword het.
Dié mense was afstammelinge van die Voortrek
ker Daniël Malan, wat hom in 1849 op die plaas 
Brandbach gevestig het. Een van sy seuns was 
Daniël Cornelis, Piet se oupagrootjie, van die 
buurplaas Rietfontein. Sy eerste vrou was Maria 
Johanna Steenkamp en sy tweede vrou Martha 
Louisa Prinsloo, Damara Prinsloo se ouer suster.

Begraafplaas kry reuse rekening
In September 2020 vertel ons dat die Voortrek
kers, waarna die voorstede Booysens en Her-
manstad vernoem is, se ou begraafplasie in Van 
der Hoffweg ’n reuse munisipale rekening van 
R68 374 gekry het, gerig aan Booysen J en CHZ. 
Cornelius Hermanus Zacharias Booysen en 
veldkornet Jan Booysen, wat in bevel van die 
Zuid-Afrikaansche Republiek se wyk Apiesrivier 
was, het die plaas Krokodilskraal van hulle pa 
geërf. Hy was die Voortrekker, Jan Jonathan 
Booysen, wat in 1880 in dié begraafplasie be-
grawe is. Sy vrou, Christina Maria, ’n nooi Her-
man, is in 1895 daar begrawe. 
Sou die grond met die klein begraafplasie se-
dert die 1800’s steeds in dié broers se name ge-

registreer wees al 
het die voorstad 
Claremont rond-
om dit ontwikkel? 
Ons het vertel hoe 
die soektog na 
die grondeienaars 
oor die dekades 
verloop het.

Grafte in reservaat 
’n Afgekampte klom-
pie grafte in die Riet-
vlei-natuurreservaat 
is nie iets waarby baie 
wildkykers stilhou nie. 
Min weet hulle dat 
hulle verby die oor-
skot van pioniers ry.
In November 2021 
praat ons oor Daniël 
Elardus Erasmus, ofte-
wel Daantjie Doorn-
kloof, wat die plaas 
Doornkloof in 1841 
opgemeet het. Sy drie 
seuns, Daniël Jacobus, 
Stephanus Petrus en 
Michiel Christiaan Elardus het die plaas geërf. 
Michiel en Stephanus het ook die helfte van 
Rietvlej geërf. Michiel het in 1869 met Anna 
Susanna Opperman getrou. Hulle oudste seun, 
Daniël Elardus, het met ‘Groot Tom’ Moodie, 
1892 trekleier na die destydse Gazaland, se 
dogter, Johanna Maria, getrou.
Haar broer, Thomas Dreyer Moodie, is toe met 
haar man Daniël se suster, Susanna Margaretha 
Erasmus, getroud. Hulle het op Rietfontein, 
wes van Rietvlej gewoon en die rif op die plaas, 
Moodie-rif, is na hulle vernoem.

Tragedie op melkplaas  
In Oktober 2022 skryf ons dat Kate Amy van 
der Byl op 18 September 1922 gesien het hoe 
haar enigste oorlewende kind, die 29-jarige 
Albert Lawrence Montague van der Byl, se 
vliegtuig in ’n fratsongeluk op hulle familie-

plaas, die Irene Melkplaas, val en hoe hy en sy 
makker, Edward Armstrong Stuart, sterf. Hulle 
het naby aan die plaashuis neergestort en ’n 
gedenksteen is daar opgerig.
Dit was die eerste noodlottige vliegongeluk in 
Suid-Afrika en het gebeur toe die Suid-Afrikaan
se lugmag maar twee jaar oud was. In ’n bisarre 
draai van die noodlot is Adrian van der Byl in 
2015 baie amper op dieselfde manier en op die-
selfde plek as sy groot oom Lawrence dood. 
Sy mikroligte vliegtuig het so 50 meter vanaf 
die plek waar sy groot oom Lawrence gesterf 
het, geval. “Ek het oorleef, dalk danksy hulp van 
hom,” het Adrian gesê.

Padwerkers vind grafstene
In Januarie 2005 het ons vertel dat Woodhill 
Gholflandgoed in die hartjie van die destydse 
spog melkplaas, Wolfaardt Landgoed, gebou is. 
In September 2008, berig ons dat ’n ou begraaf-
plaas met meer as ’n dosyn grafte deur padwer
kers met die verbreding van Garstfonteinweg 
naby die ingang van Woodhill Gholflandgoed 
en die kruising van Garstfonteinweg met De 
Villebois Mareuilrylaan gevind is. Een van die 
leesbare leiklip-grafstene dra ’n datum van 1908.
Wolfaardt Landgoed was 980 morg groot en 
Jakobus Wolfaardt het dit in 1926 by Gey von 
Pittius gekoop. Hy is in 1954 oorlede en sy seun 
Pieter het op die melkplaas geboer. Die stads
raad het Pieter in 1974 onteien om dorpsont
wikkeling te 
doen, maar 
danksy ’n
groot geveg 
is sy grond 
eers in die 
1980’s aan 
die stadsraad 
verkoop. 
Pieter het 
tot 1993 as 
huurder daar 
aangebly. 

Sendeling-begraafplaas
In Julie 2016 het Jan Malan vir ons gaan wys 
waar toentertyd se sendelinge naby die Mame
lodi-kruising op Zambeziweg begrawe is. Die 
Berlynse Sendinggenootskap is in 1824 in 
Duitsland gestig en die eerste sendelinge is in 
1833 na Suid-Afrika gestuur. 
Edendale-plaas, Nooitgedacht, het aan die Mur-
ray-familie behoort en in die laat 1800’s en 
vroeë 1900’s is die sendingstasie op ’n 11 hek
taar gedeelte van hulle grond gestig. ’n Kerk is 
gebou en vroeg in 1900 het die Schloemanns 
’n sendingskool daar oopgemaak. Hermann 
Heinrich Theodore Schloemann was getroud 
met Anna Luise Friedricke, ’n nooi Kratzenstein, 
dogter van ’n sending-inspekteur van die Ber
lynse Sendinggenootskap. 
Anna is op 5 Mei 1908 op Edendale oorlede. 
Haar graf is in die klein sendeling-begraafplasie 
op die Edendale Skool se gronde te siene en die 
hoeksteen, wat haar naam dra, het ook behoue 
gebly.

Verlore graf herontdek   
In Julie 2012 het ons by Chris Joubert op die 
plaas Rhenosterfontein gekuier. Een van die 
eerste pioniers wat Pretoria in die 1850’s begin 
ontwikkel het, Jan Francois (Frans) Schutte, is op 
25 Maart 1883 op Rhenosterfontein oorlede en 
is daar begrawe. Ná sy dood is Rhenosterfontein 
’n paar keer onderverdeel en het die plek waar 
hy begrawe is verlore geraak. 
Chris het dié plek bykans 130 jaar later, ver van 
die Schutte-kerkhoffie, in ruie veld gevind. Hy 
het eers Frans se weduwee, Martha Salomina 
Dorothea, gebore Schoeman, se gebreekte graf-
steen gekry en daarna die oorblyfsels van haar 
man se grafsteen van oor die twee meter. 
In Januarie 2021 het ons Rhenosterfontein 
herbesoek en in Maart 2025 het genealoog 
Tian Schutte die foto van die Voortrekker Frans 

Schutte se grafsteen gestuur toe nog ’n pros-
pekteeraansoek op die horison gedreig het.

Familie 
gevind
Waar is die fa-
milie van die 
Els en Smit-
mense wat in 
’n klein plaas-
begraafplasie 
in die Wit-
poort-omge-
wing begra-
we is? In De-
sember 2015 
vertel ons dat 
die raaisel ten 
dele opgelos 
is toe Sunette 
du Toit die 
graffoto’s op 
die Bronnie se Facebook-blad geplaas het.
Sunette het gesê dat dié grafte op ’n baie slegte 
plek op hulle plaas is. Ná ’n veldbrand kon sy 
makliker daar uitkom om foto’s te neem. Dot Els 
Chalmers het laat weet dat sy die enkele Els- 
graffie kan eien. “Hier rus Andries Petrus Els en 
Christiaan Phulluppes Els, gebore en overleden 
22 November 1907. Ouers CP en EW Els.”
Dit was Dot se pa se tweelingboeties. “Dit was 
my ouma se eerste kinders en sy het op sewe 
maande geboorte gegee. Albei is dieselfde dag 
nog dood,” het Dot gesê.

Grafte op Byenestpoort
Ons het in April 2011 vertel hoe diamante in 
die lief en leed van Elandsfontein se Minnaars 
vervleg was. Min het dié Minnaars geweet dat 
hulle erfplaas, Elandsfontein, die wêreld se 
grootste diamant sou voortbring. In Mei 2015 

het ons vertel dat nog ’n Minnaar die plaas nef-
fens Elandsfontein gekoop het. Karel Petrus 
Minnaar, gebore op 21 Augustus 1805, het die 
plaas Byenestpoort, van omtrent 6 000 hektaar, 
in 1857 gekoop.
Die plaas is na ’n reusagtige bynes in die kranse 
waardeur die spruit loop, vernoem. Karel is in 
Oktober 1892 in die ouderdom van 85 jaar oor
lede en is naby aan sy huis begrawe. 
Die 86-jarige Koos Minnaar was in 2011 die vyf
de generasie Minnaars op dié grond en die oud-
ste van sy familie wat op Byenestpoort oorgebly 
het. Koos is op 5 Julie 2015 oorlede.

Kootjie se Kleinfontein-graf
In Oktober 2020 het ons die geskiedenis van 
die plaas Kleinfontein opgediep en meer vertel 
oor Pretoria- pionier, David Adolph Michael 
Botha, wie se plaas dit was. David was die voor-
sitter van die ZAR Volksraad in die worsteljare 

Piet van der Walt wys na sy 
oupa Damara se naam

Booysen-begraafplaas 

Leiklip-grafstene langs Garstfon
teinweg 

Frau Anna Schloemann Jan Francois Schutte

Die Els-graffie

Die gedenksteen

Michiel Christiaan Elar-
dus Erasmus

Na bladsy 24

Johannes Jacobus (Kootjie) Botha

Karel Petrus Minnaar

toeka se daetoeka se dae

van broedertwis, wat op die burgeroorlog van 
1861–1864 uitgeloop het. 
Sy eerste plaashuis, gebou in die laat 1840’s op 
die plaas Hartebeestpoort, is vandag die Pio
niers Opelugmuseum in Silverton. Kleinfontein 
is op 14 April 1853 deur veldkornet Van der Walt 
geïnspekteer, maar het eers op 10 Maart 1859 
met goewermenttransport op David se naam 
gekom.
David het die westelike gedeelte van Kleinfon-
tein reeds in 1866 op sy seun, Johannes Jacobus 
(Kootjie) Botha, se naam geregistreer. Ná sy pa 
se dood het Kootjie die res van die plaas geërf. 
Kootjie, gebore op 21 April 1839, is op 10 Junie 
1923 oorlede.

Vandalisme by Mundt-grafte
In Junie 2022 berig ons dat Hannes Opperman 
bykans ses dekades gelede die oudste boom 
in die oostelike deel van Pretoria ontdek het. 
Vandag is dié olienhout bykans 700 jaar oud. 
Hannes het by die Stadsraad van Pretoria se 
parke-afdeling gewerk en die Pioniershuis in Sil-
verton was in die 1960’s deel van sy pligte. Die 
begraafplaas was oorkant die huis. In die vroeë 
1970’s wou die stadsraad die Mundt-grafte, 
waar die boom staan, verskuif, maar die familie 
wou nie toestemming daartoe gee nie.
Met hulle herbesoek in 2022 het Hannes en sy 
seun Johan gesien dat die olienhout nog staan, 
maar dat die beskermende pype rondom die 
boom afgesaag is en die drade verwoes is. Die 
Mundt-grafte waaroor hy waak, wat ook om-

hein was, se relings is tot op die grond afgesaag. 
Die grafstene is omgegooi, beskadig en bykans 
onleesbaar.

Jungnickel-graf herontdek
In Junie 2021 berig ons dat Paul Jungnickel, na 
wie die tehuis waaruit Kungwini Welsynsorga-
nisasie (KWO) gebore is vernoem is, se graf op 
22 Mei met die skoonmaak van ’n plaasbegraaf-
plasie op Zwavelpoort herontdek is. Die 
JH (Hans) Smit Private Begraafplaas se uitdraai

pad is net wes van 
Riverside Castle op 
Lynnwoodweg-ver-
lenging.
Paul (20.2.1948 tot 
15.7.1965) was die 
seun van Arrie en Elsa 
Jungnickel, wat wes 
van die hedendaagse 
steengroef teen die 
Bronberg gewoon 
het. Paul is met mis
vormde voete gebore. 
Hy is op 15 Julie 1965 
ná ’n motorfietsonge-
luk dood en sy dood 
het sy ma gebreek. 
Arrie en Elsa het be-
sluit om hulle plot 
aan die destydse 
Noord-Transvaalse 
Kreupelsorg te skenk. 

Al wat hulle uit die plot wou hê is lewensreg 
op hulle woonhuis. Paul Jungnickelhuis het in 
April 1996 ’n onafhanklike welsynsorganisasie 
geword. 

Boschkop se Barnards
In Desember 2010 skryf ons dat die grafstene 
in die plaasbegraafplaas by Waterlake Farm ’n 
verhaal van die lief en leed van Boschkop se 
Barnards vertel; van die seuns wat in die Engel
se Oorlog gesneuwel het; dié wat in die 1914 
rebellie dood is; en van die Groot Griep wat die 
familie so genadeloos getref het. Petrus 
Johannes Barnard en Jacoba Johanna Aletta, ’n 
nooi van Dÿk, het die Victoriaanse herehuis laat 
in die 1800’s op die plaas Boschkop gebou. 

In Maart 2011 vertel ons dat ons uiteindelik 
gesigte by die Barnard-name op die grafstene 
kon sit. ’n Afstammeling, Coba Maree, het vertel 
dat haar ouma Kotie was – Jacoba Johanna 
Aletta Terblanche, die dogter van Magdalena 
Christina Terblanche, ’n nooi Barnard, en Daniël 
Johannes Terblanche. Kotie is met Gert Viljoen 
getroud.

Jacoba Johanna Aletta en Petrus Johannes Barnard

Grafstories opgegrawe . . .Grafstories opgegrawe . . .
Vanaf bladsy 23

Paul Jungnickel 

’n Graf in die Mundt-begraafplasie 

toeka se dae

ons omgewing

Tierboskat gered
’n Volwasse tierboskatwyfie met 

’n beenbesering is teen die einde 
van Augustus op ’n plaas buite 

Rayton gered.
Brendan Murray van die Owl Res
cue Centre het die plaasbewoners, 
net bekend as Cindy en Kelly, be-
dank dat hulle hom gebel het om 
dié wyfie te gaan help. Hy is in die 
donker met ’n vangnet op die 
plaaswerf agter haar aan en het 
haar uiteindelik in ’n reddingshok 
gekry.
Brendan sê dat tierboskatte onder 
die bedreigde of beskermde spe
sies wetgewing val omdat hulle 
getalle afneem weens habitatver

lies, strikke wat gestel word en an-
der bedreigings. “Ons almal moet 
meer probeer insit om dié diere te 
red,” het hy gesê.
Die tierboskat, Leptailurus serval, 
is ’n slank en langbenige wildekat 
met ’n gemiddelde hoogte van 
50 cm. Hy het ’n klein kop met 
groot, ovaal ore met afwisselende 
swart en wit strepe aan die agter-
kant. Daar is swart strepe langs sy 
ruggraat en swart kolle op die sye 
en stert. 
Tierboskatte is meestal nagdiere 
en enkellopers, behalwe in paartyd 
of wanneer die ma na haar welpies 
omsien. Hulle is karnivore wat klein 

soogdiere, veral knaagdiere soos 
rotte, voëls, klein reptiele, insekte 
en selfs vis vreet.
Die Owl Rescue Centre is op die 
plaas Bokfontein, Hartbeespoort 
en het bloot as uilreddingsentrum 
begin. Oor die jare het dié sentrum 
al hoe meer by die redding van alle 
soorte wild op ’n landswye basis 
betrokke begin raak. In Februarie 
het ons berig dat dié sentrum Ray-
gun, Pretoria se swerwende bob-
bejaan, se Pretoria-roete van 52 km 
oor vyf dae gevolg het van Steve 
Biko-hospitaal tot op Zwavelpoort. 
Raygun is later wreed doodge-
maak by ’n skool buite Delmas.

Albert Bester van Rayton hou ’n 
gewone kwikkie nou al ’n ge- 

ruime tyd in sy tuin dop en het 
agtergekom dat iets nie pluis is nie.
“Die outjie het ’n beseerde pootjie 
maar wei gereeld op die grasperk 
en lyk of hy redelik goed oor die 
weg kom,” het Albert gesê.
Voëlkenner, Esmé Meyer, sê dat 
myte onder die skubbetjies van 
die pote inkom en aanteel. Só ’n 
voël verloor dikwels later tone of 

’n pootjie. As ’n mens 
die kwikkie veilig sou 
kon vang is daar ’n 
plan. Meng swaelpoeier 
(by apteke te kry) met 
Vaseline, smeer dit dik in, 
teen die beentjie op ook. 
Dit versmoor die myte.

Tannie Willemien Wieringa van Kleinfontein 
het op 16 Augustus 103 jaar oud geword en 

is steeds ’n baie besige bytjie. Haar gesondheid 
is goed en sy woel en werskaf nog net soos al
tyd en bestuur nog haar motor.
Vriende en bure het besoek afgelê en ander 
mense het nog vir ’n paar dae by haar gaan in- 
loer om haar geluk te wens. “Ek het lank verjaar 
en is skoon moeg, maar dit was lekker,” het sy 
gesê. Die hoogtepunt was toe haar kinders uit 
Amerika ’n video gestuur en haar gelukgewens 
het.
In April vanjaar het ons berig dat tannie Wille
mien op 16 Augustus 1922 in Wageningen in 
Holland, naby Arnhem, waar ’n groot slag in 
September in die Tweede Wêreldoorlog plaas
gevind het, as ’n nooi Hey gebore is. Sy het vele 

staaltjies te vertelle oor 
die oorlog tussen Duits
land en Engeland.
Sy is ná die oorlog met 
Wybe Wieringa, ’n Fries 
van Zewenbergen in 
Noord-Brabant, getroud 
en hulle het twee kinders 
gehad: Emma en Ben-
nert. In Februarie 1952 
het Wybe na Suid-Afrika 
gekom en tannie Wille
mien en die twee kinders 
het hom gevolg.  Hulle het op 26 Mei (die Wie-
ringas se huweliksherdenking) in Kaapstad aan 
wal gegaan en twee dae later het hulle op Pre-
toria-stasie aangekom. Die Wieringas het in 

verskeie voorstede van Pretoria gewoon. Wybe 
het sy fabriek in Pretoria-Wes opgerig waar hy 
boere met die suiweringsprosesse van alle soor
te sade gehelp het.

’n Eerste-van-sy-soort versameling van meer as 
100 navorsingsartikels wat die afgelope 20 jaar 

oor plaagdoders in Suid-Afrika die lig gesien 
het, is nou aanlyn beskikbaar.
Die Afrika Sentrum vir Biodiversiteit het dié ver
sameling onlangs as ’n gebruikersvriendelike, 
aflaaibare databasis, waarin spesifieke plaagdo-
ders opgesoek kan word, by https://acbio.org.za 
bekendgestel.
Volgens dié sentrum is dit die eerste keer dat ’n 

uitgebreide versameling bewyse van die skade 
wat sekere chemiese stowwe in die landboube
dryf en in ander kontekste in ons land aanrig, 
op een plek gelees kan word.
Elke inskrywing in die databasis is klassifiseer
baar deur onder andere die skrywer, titel, publi
kasiedatum en joernaal. Daar is skakels na die 
publikasies wat vrylik toeganklik is. ’n Mens kan 
ook sleutelwoorde in die soekfunksie invoer en 
die tabel as ’n sigblad aflaai.

Die tierboskat in die vanghok
Bron: Skermgreep; Owl Rescue Centre

Die kwikkie se beseerde pootjie

Die kwikkie hop steeds ewe 
kordaat op die grasperk rond
Foto’s: Albert Bester

Só gemaak met beseerde pootjie

’n Databasis van navorsingsartikels oor plaagdo-
ders is nou beskikbaar
Bron: African Centre for Biodiversity

Navorsing oor plaagdoders nouNavorsing oor plaagdoders nou
vrylik toeganklikvrylik toeganklik

ons menseons mense

Van links na regs: Betsie Steyn; Helen White; Leonie 
Wandrag; tannie Willemien; Patrys en Anton Aucamp; 
en Beatrix Jordaan

Tannie Willemien 
Wieringa met ’n 
glasie sjampanje 
in die hand
Foto’s: Mollie Fullard

Tannie Willemien vier 103 jaar

our people

Scouts having a field day
Lianie O’Neill

One of the biggest annual 
events on the Scouting diary 

was held at Ditsong Willem Prins
loo Agricultural Museum from 8 to 
10 August. During this competi-
tion-based camping event, Scouts 
from all over Gauteng, and even 
one group from Middelburg, join
ed in to participate in competitions 

such as cooking, stalking, pioneer-
ing, staving and sports. 
The event theme was ‘The Flint-
stones’ and the staving competi-
tion had the youngsters build a 
true Flintstone cart to transport 
the judges to dinner.
On Sunday the Cubs (seven to 11 
years old) and Meerkats (five and 
six years old) joined the activities 
for the ‘Yabba-Dabba-Doo Chal-

lenge’, which was run by Scouts (no 
adults involved) to teach the little 
ones some new skills while just 
having fun.
Even though not everyone took 
a trophy home, it was the weeks 
before the event that made the 
winners. Seeing the youngsters 
plan and prepare – practising 
cooking skills, building the staving 
models, putting hours into shoot-

ing practice for the marksmanship 
competition, making decorations 
and most of all developing leader-
ship skills by working as a team.

Kai kry ’n huis
Kai, die boerboelkruising wat deur ’n motor 

raakgery is en vir twee weke in ’n stormwa-
tersloot weggekruip het, het gesond geword en 
uiteindelik ’n huis gekry.
’n Woordvoerder van Wet Nose-diereskuiling op 
Vaalbank vertel dat dit ’n gemeenskappoging 
gekos het om Kai te red. Die brandweer is uit-
geroep om die swaar betonblaaie te lig, die po-
lisie het die verkeer in Bronkhorstspruit herlei 
en die diereskuiling se span het alles probeer 
om die verbouereerde, beseerde Kai daar uit te 
kry. Toe hulle uiteindelik by Kai kon uitkom, was 
hy in rommel opgekrul, bewend en gebroke. 
X-strale het later gewys dat sy bekken gebreek 
was.
Kai het onlangs ’n huis gekry en floreer by sy 
nuwe ma en pa, Betty en Malcolm Lidbetter. Die 

Lidbetters 
sê dat hy 
baie senu-
weeagtig 
en onseker 
was toe 
hulle hom 
by die huis 
aange-
bring het. 
Hy wou glad nie ingaan nie en hulle het by die 
deur gesit en met hom gepraat tot hy veilig 
begin voel het.
Die draaipunt het gekom toe Malcolm hom na 
sy nuwe bedjie gedra het. Kai het besluit dit is 
veilig om dié twee mense te vertrou. Daarna het 
hy sy kos verorber en selfs kombuis toe gegaan 

om te sien of tweede por
sies dalk opgedien word.
Betty en Malcolm sê dat 
Kai reeds ’n roetine het, 
dat hy dit geniet om die 
tuin te verken en dat hy 
selfs vriende met die katte gemaak het.

Christian Weinert, Marjan Beyers, 
Cayleb Visser and Kai Schluter
Photo: Supplied

Kai in die stormwa-
tersloot
Foto’s: Verskaf

Kai en Malcolm Kai en Betty



30 31Die/The Bronberger September 2025 www.bronberger.co.za

alien invasive plants

Melia azedarach (syringa / 
maksering) is a nationally 
listed Category 1b alien 

invasive plant species in terms of 
the 2014 Alien and Invasive Spe-
cies Regulations of The National 
Environmental Management Biodi-
versity Act (NEMBA) (Act No. 10 of 
2004). Land owners are compelled 
to control and eradicate it as far 
as possible from their properties. 
However, for urban areas it is listed 
as Category 3. Further planting, 
propagation or trade is forbidden. 
Although mature specimens may 
remain, their seed must be preven
ted from spreading and saplings 
must be controlled in gardens. It is 
prohibited in riparian areas (within 
32 m of the edge of a water course 
or wetland or the 1:100 year flood 
line, whichever is greatest), where 
it becomes a Category 1b invader.
Origin: Melia azedarach is native 
to Asia, with the cultivar invading 
southern Africa, being of Indian 
origin. It was already naturalised 
in Kwazulu-Natal as early as 1894 
and is one of the most widespread 
of all alien invasive plant species 
in South Africa. Sizable specimens 
can even be found in the semi-arid 
western regions of the country. 

It has also become naturalised in 
many other parts of the world and 
is included in the Global Invasive 
Species Database.
Description: A member of the Me-
liaceae (Mahogany) family, it is a 
medium-large deciduous tree that 
can grow between 12 and 23 m 
high.  The leaves are twice-com-
pound with dark green leaflets that 
have serrated or smooth margins. 

The fragrant lilac flowers are star-
shaped and borne as conspicuous 
clusters of florets at the end of 
branches in spring. The fruit are 
round berries (10–15 mm across) 
carried on long stems in bunches, 
maturing from green to yellow, 
remaining attached to the tree for 
a long time and very noticeable 

when leafless in winter. The berries 
contain numerous oblong brown 
seeds.  
Impact: Syringa is highly tolerable 
to poor soil conditions, drought 
and high temperatures. It has the 
capacity to invade either disturbed 
or undisturbed areas and can be 
found all along riverbanks, railway 
embankments, roadsides, urban 
and natural areas, including veld, 
bush, forest and woodlands. Leaf 
litter from the tree may modify soil 
chemistry influencing ecosystem 
functioning. Birds are responsible 
for dispersing the seeds, apart from 
falling fruits spreading via riparian 
areas and urban drainage struc-
tures. Although not poisonous to 
birds, it is toxic to many mammals 
and one of the most common 
sources of human poisoning in SA, 
with recorded fatalities. Leaves 
and bark are also noxious to a 
certain extent and the flowers a 
respiratory irritant. The toxins have 
insecticidal properties.
Control methods: No biological 
control agents have been identi-

fied by the Agricultural Research 
Council’s Plant Protection Research 
Institute. Small trees and saplings 
can be removed manually, while 
large trees have to be treated che-
mically after being cut down or 
ring-barked. Effective herbicide 
compounds are imazapyr, triclopyr 
and picloram (such as Kaput Gel). 
Consistent follow-up work is ne
cessary, as syringa readily coppices 
from the root.  
Indigenous alternatives: Ekeber-
gia capensis (Cape-ash / essen-
hout), Kirkia acuminata (white 
syringa / witsering), Kirkia wilmsii 
(mountain syring a/ bergsering), 
Burkea africana (wild-seringa / 
wildesering), Sclerocarya birrea 
(marula / maroela), Bolusanthus 
speciosus (tree-wisteria / vanwyks
hout), Calodendrum capense (Cape- 
chestnut / Kaapse kastaiing). 

Visit www.invasives.org.za for more infor-
mation on alien and invasive species.

Alien Invasive Plants:Alien Invasive Plants:  
Syringa tree

This article was sponsored by 
Bronberg Conservancy

Syringa flowers   Photo: Louise Kritzinger

Example of ring-barked syringa
Photo: Louise Kritzinger

Syringa leaves, flowers and fruit
Photo: Wikipedia

Duisende besoekers stroom na KragDag
Nagenoeg 32 000 besoekers het 

die KragDag-ekspo van 7 tot 
9 Augustus by Diamantvallei-land-
goed op Rhenosterfontein byge- 
woon.

Daar was sowat 620 uitstallers – 
van die jongste tegnologie en self-
standigheidsoplossings tot prak
tiese landbou en eiesoortige hand
werk. Die landbouskou het weer 
geleef en opwindende demonstra-
sies het mens én masjien tot die 
uiterste beproef.
Die Kopskuifateljee was ’n kern

punt van gesprek, met hoë-profiel 
sprekers en instellings. Adjunk- 
minister van elektrisiteit en ener-
gie, Samantha Graham-Maré, het ’n 
Pretoriase Sakekamer-vergadering 
daar toegespreek en gesê dat ste
de nou moet leer by dit wat reeds 
op plase en in dorpe gebeur. 
Landelike inwoners, wat swaar 
deur beurtkrag en tariefverho
gings getref is, het hulle eie oplos
sings begin ontwikkel: sonpanele, 

boorgate, hibriede stelsels en selfs 
mikronetwerke. Dié gemeenskap
pe het só van nood ’n ekonomiese 
geleentheid gemaak.
By die Aquafer ATTSA-verhoog het 
die vermaak deurgaans bly klop. 
Jong en gesoute sangers het hulle 
buigings gemaak en die musiek 
het vir ’n lewendige feesatmosfeer 
gesorg. Intussen het kinders al 
gillend op die gly- en springbane 
baljaar.
KragDag het ’n porsie van elke toe
gangskaartjie aan die Akademia 
Skenkingsfonds gegee vir die bou 
van die nuwe Akademia-kampus in 
die Bronbergse hoewegebied.

Die 18-jarige Robert Venter van 
Rayton was die wenner van die 
Doelgerig-afdeling in die Entrepre-
neuria Junior Entrepreneurskom-
petisie met sy onderneming, Ven-
ter’s Quality Poultry. Dié afdeling 
is vir jongmense van 13 tot 21 jaar 
oud, wat ’n langtermynplan het om 
hulle ondernemings te laat groei.
Lira Nel van Laerskool Kameelfon
tein het die Voete Natmaak-afde
ling vir laerskoolkinders met haar 
‘Lira’s Adopt-a-pet’-projek gewen. 
Sy koop tweedehandse teddie-
bere in grootmaat, maak hulle 
deeglik skoon, knap hulle op en 
herverkoop hulle saam met ’n 
‘aannemingsertifikaat’.

Seniors vier vroue se rol in ons taal
Tierpoort Seniors het met brui

sende energie uitdrukking aan 
hulle diensbaarheid en taalvermoë 
by hulle Augustus-byeenkoms by 
Rolling Waters gegee.
Terugvoer is oor hulle diensbaar-
heidsprojekte gegee wat tydskrifte 
aan skole, armkouse vir dimensie
lyers en hulpprojekte aan ander 
seniors insluit.

Vrouedag en Afrikaans 100 is met 
’n praatjie oor die rol wat vroue in 
ons taal gespeel het gevier. Dit is 
opgevolg met ’n woordspel van 
spesiale woorde en woordfrases 
wat hulle irriteer. ’n Huldeblyk is 
ook aan wyle Marietjie Alers ge-
bring. Die dag is met heerlike pot
jiekos en melktert, wat deur die 
komitee voorberei is, afgesluit.

Nuwe lede Herman en Karien 
Boneschans

Die Pretoria-Oos Gemeenskapsorgforum en 
inwoners van Emperor’s Estate het swart-

wattelbome by die Garsfontein-reservoir in 
Wekkerstraat, Moreletapark uitgeroei. Dié uit- 
heemse indringer bedreig inheemse plante-
groei en plaaslike ekostelsels. 
Die bome op die reservoir se gronde was naby 
aan die grensmuur en elektriese heining van 
die aangrensende landgoed-ontwikkeling en 
die uitroeiproses het beter sigbaarheid vir die 
veiligheidskameras gebied.
Stigter van dié forum, Deirdré van Helsdingen, 
het gesê dat die Tshwane-metro onkruiddoder 
verskaf het, wat ná die tyd aan die boomstom

pe gesmeer is om hergroei te verhoed. Sy het 
gesê dat die projek nie sonder uitdagings was 
nie. Die steil opdraande het dit onmoontlik ge- 
maak vir voertuie om die plek waar die takke 
afgesaag is, te bereik. Alle boomtakke moes uit 
die terrein gedra word.
Deirdré het gesê dat die gemeenskap se onder- 
steuning en borgskappe van sake-onderne
mings die projek moontlik gemaak het. “Die 
harde realiteit is dat die munisipaliteit nie 
fondse het om alles te bestuur nie en ons as 
gemeenskap moet saamstaan sodat ons voor-
stede nie verder agteruitgaan nie.”
Lede van die gemeenskap en ondernemings 

wat hulp wil aanbied kan ’n e-pos stuur na
info@ccf-group.co.za.

Indringers uitgeroei

Wattels is by die reservoir afgekap
Foto: Verskaf

Barrel Racing South Africa het de- 
monstrasies van vatresies met perde 
in die Lynnridge Timber-arena gehou
Foto’s: Verskaf

Slim planne is gemaak om aankope 
te vervoer

Lira Nel, wenner 
van die Voete 
Natmaak-afde
ling, en Albert van 
Wyk van die TV 
program, ‘Maak 
my ’n miljoenêr’

Robert Venter van Rayton, wenner 
van die Doelgerig-afdeling

David Bodenstein en Dries de Klerk 
stel die diensprojek bekend

gebeuregebeure

mymerkos

Baie lesers vertel dat hulle met 
groot heimwee aan die ge
wilde Vreethans-rubrieke te- 

rugdink. Vreethans van Heerden en 
Metgesel het bykans 21 jaar lank 
kuierplekke in die Bronberg-gebied 
ongenooid besoek en self betaal 
vir dit wat hulle geniet, of dalk nie 
geniet het nie.
Vreethans het in die heel eerste 
Bronnie in September 2002 vertel 
het dat ’n kuier by die Zwavel-
poortse Nikos voel soos om ’n na
week plaas toe te gaan. Hy het ’n 
kerrieafval teen ’n hele R37 veror
ber en Metgesel ’n hoender-schnit-
zel teen R28. 
Die einde van ’n era het met Vreet
hans se afsterwe in 2023 aange-

breek. Die Bronnie het voortge-
gaan met ’n rubriek waar kos die 
fokus is – dié keer nie beskrywings 
van besoeke aan kuierplekke in 
Vreethans se eiesoortige styl nie, 
maar iets wat ons met verlange 
aan resepte van vergange dae laat 
dink. 
Mymerkos het in Junie 2023 afge- 
skop met ’n storie oor mevrou 
Pitte, wat in die 1940’s navorsing 
oor Voortrekker-resepte gedoen 
het. ‘Voortrekker-Resepte – Tradi
sionele Suid-Afrikaanse Geregte’, is 
in 1949 deur die Shell-Maatskappy 
van Suid-Afrika Beperk uitgegee. 
’n Tweede weergawe van ‘Voor-
trekker-Resepte’ is later gepubli

seer en mevrou 
Pitte se ander 
boeke was: 
‘Mevrou Pitte 
se Kook Boek’; 
‘Mev Pitte se 
Tweede Kook-
boek’ en ’n 
tweede uitga-
we van ‘Mev 
Pitte se Kook-
boek’. Ons het 
die resep vir 
‘Swartsuur 
Soep’ gedeel.
In Julie 2023 
praat ons oor 

die eerste Afrikaanse kookboek. 
Elizabeth Jane Dijkman se ‘Di Suid 
Afrikaanse Kook-, Koek- en Resep-
teboek’ is in 1890 deur die druk-
kers van ‘Die Afrikaanse Patriot’ 
gepubliseer. Binne twee jaar het 
drie uitgawes die lig gesien en uit-
eindelik was daar altesame 18 uit-
gawes. Ons het resepte vir ‘Groen 
Vye Komfyt’, ‘Soet Sopie’ en ‘Siter of 
Sitroen Komfyt’ gedeel.
In Augustus 2023 praat ons oor 
Alison Gray Hewitt se 1889 kook-
boek oor kos aan die Kaap, ‘Cape 
Cookery’. Dié kookboek is vol foto’s 
van kombuistoebehore uit ver-
gange dae. Daar is ook resepte wat 
vandag die wenkbroue – of mond-

hoeke – sal laat lig, soos seewier 
blanc-mange, gestoofde klipkous, 
ystervarkbredie en ystervarkvel.
Ons het ’n resep vir oblietjies ge-
deel. Dit is ’n klein papierdun wa-
feltjie, wat in ’n langsteel toeklap- 
pannetjie oor die kole gebak is.
In Oktober 2023 skryf ons dat dig-
ter C Louis Leipoldt ’n opgeleide 
sjef was met ’n kosnalatenskap 
bestaande uit disse wat die oë van-
dag sal laat rek: duiwekerrie, kor-
haanbredie, gevulde flaminkbors, 
gebraaide likkewaan, gestoofde 
veldskilpad en pikkewyneierstruif. 
Hy het vir die 
aardigheid 
ook geskryf 
oor sy po
gings om 
krokodiltong 
gaar te maak. 
Ons het sy 
resep vir ‘Ou-
tydse brood-
poeding’ met 
lesers gedeel.
In Januarie 
2024 skryf 
ons oor ’n 
vrou wat ná 
’n liefdeste
leurstelling 
nooit getrou 
het nie en 

een van die 
Kaap se be-
kendste gas-
vrouens ge-
word het. 
Hilda Duck-
itt het in die 
1800’s ’n bo-
botie-resep 
gepubliseer 
wat vandag 
nog gebruik 
word en ons 
het dit met 
lesers ge
deel. 
Reeds as 
kind was 
haar stok
perdjie die 

versameling van tradisionele Kaap-
se resepte, wat in 1891 in haar 
eerste boek, ‘Hilda’s “Where is it?”’, 
gepubliseer is. Die boek bevat 
praktiese resepte, maar sluit ook ’n 
paar obskure disse in, soos water
uintjiebredie en skilpadpastei be-
dek met perlemoen.
In Februarie 2023 skryf ons dat 
blommetjies in slaai glad nie iets 
nuwerwets is nie. Die gebruik van 
gesiggies en viooltjies in ’n ge-
mengde slaai was in 1937 deel van 
mevrou S Van H Tulleken se ‘Die 
Praktiese Kookboek vir Suid-Afrika’. 

Dié boek, met ’n voorwoord deur 
Ouma Isie Smuts, gedateer Desem
ber 1922, het nege uitgawes be-
leef. Ons het Susanna Johanna Eli-
zabeth van Hoogenhouck Tulleken 
se resep vir ‘Roomslaaisous’ gedeel, 
asook een vir ‘Mieliepap’.
In Maart 2024 praat ons oor die 
vrou wat die land se ‘kookbybel’ 
geskryf het en toe geen uitgewer 
’n kans op ‘Kook en Geniet’ wou 
waag nie, het sy dit self gepubli-
seer. Teen die tyd van haar dood, 
is meer as ’n miljoen boeke in Afri-
kaans en Engels – ‘Cook and Enjoy 
It’ is in 1961 uitgegee – verkoop en 
was die boek nooit uit druk nie. 

SJA de Villiers se voorname was 
Stoffelina Johanna Adriana (Ina). 
Ina en haar dogter, Eunice van 
der Berg, het saam ook die ‘Klein 
Kook en Geniet’ geskryf. Ons het 
Ina se resep vir ‘Brostertdeeg’ en 
‘Dadelvlatert’ gedeel.
In April 2024 vertel ons dat Hilda 
Gerber in die laat 1930’s met die 
navorsing vir haar kookboek, 
‘Traditional cookery of the Cape 
Malays’, begin het. Sy het altyd 
gedink dat die Kaapse kookkuns 
sy ontstaan grootliks aan Maleise 
disse te danke het. Die Maleise 
vrouens het haar egter vertel dat 

hulle op die ou Hollandse manier 
kook. 
Hilda se manuskrip is in 1949 
voltooi, maar is eers ná haar dood 
op 4 Januarie 1954 tussen haar 
dokumente gevind. Haar ander 
kookboeke sluit in: ‘Fish Fare for 
South Africans’ (1945); ‘Little Betty’s 
Cookery Book’ (1948); ‘Cape Cook-
ery Old and New’ (1950); ‘With Love 
and a Ladle’ (1953) en ‘Sonskyn 
Resepteboek’. Ons het haar resep 
vir ‘Ingelegde vis’ gedeel.
In Oktober 2024 skryf ons dat 
Henriette Davidis se kookboeke ’n 

groot invloed op die Hollandse en 
Duitse koskultuur aan die Kaap ge-
had het en deel van die geskiede-
nis van Boerekos vorm. Dié Duitse 
vrou se ‘Praktiese kookboek’ is in 
Hollands, Frans, Deens en Engels 
vertaal en was ’n kosbybel vir huis-
vrouens van die middel 19de eeu. 
Weens twee tragedies het sy nooit 
getrou nie en het ‘hausfrau’ in an-
der huishoudings gespeel. Sy kon 
eers ’n jaar voor haar dood haar eie 
woonplek kry. Ons het haar resep 
vir ‘Duitse pannekoek’ gedeel.

’n Terugblik op die ‘kookbybels’ wat ons   koskultuur help vorm het

‘Mev Pitte se Tweede Kookboek’

Die 14de 
verbeterde 
‘edisi’ van 
Elizabeth 
Jane Dijk-
man se 
‘Di Suid 
Afrikaanse 
Kook-, 
Koek- en 
Resepte-
boek’

Alison Gray Hewitt se 1889 
kookboek, ‘Cape Cookery’

’n Latere uitgawe van 650 resepte uit 
‘Hilda’s “Where is it?”’

‘Die Praktiese Kookboek vir Suid-
Afrika’ deur mev S Van H Tulleken

Hilda Gerber se ‘Tra-
ditional Cookery of 
the Cape Malays’

Die 41ste uitgawe 
van Henriette Davidis 
se ‘Praktiese kook-
boek’ in 1904

Die 30ste herdruk van SJA de Villiers 
se ‘Kook en geniet’ in 1973

mymerkos

‘Kos vir die kenner’ deur 
C Louis Leipoldt

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se versprei
dingsgebied uitbeeld, soos gesien deur die lens van ons lesers. Jy is welkom om jou 
foto’s te stuur aan info@bronberger.co.za of om dit op ons Facebook-blad te plaas. 
Beskikbare ruimte bepaal hoeveel foto’s ons in ’n uitgawe kan gebruik. Ons bêre alle 
foto’s en poog om soveel moontlik in opvolgende Bronnies te publiseer. 

Emma Koekemoer het dié bytjie by ’n 
appelkoosbloeisel gesien

Sonet Breek het die maanverduistering 
vanuit Doornkraal afgeneem 

Dr Ayla Malan and dr Antoinique 
van Staden, GARC

Despite medical and techno
logical advances, rabies 
remains a disease that is 

99% fatal, yet 100% preventable. 
Rabies still claims a life every nine 
minutes, and most victims are in 
Africa and Asia. 
To raise global awareness of the 
impact that this disease continues 
to have, World Rabies Day on 
28 September unites global com-
munities to take urgent action to 
end rabies now. World Rabies Day 
also focuses on promoting preven-
tion methods, as well as awareness 
around animal behaviour and ani-
mal wellness.

In South Africa, rabies remains a 
public health concern, particularly 
within rural communities where 
humans, livestock and dogs coexist 
in close proximity. Often people do 

not believe that rabies is such a big 
concern in South Africa. 
Unfortunately, people are confron
ted with rabies every year. Did you 
know that it is endemic to six of 
our nine provinces? This means 
that the disease is present in the 
provinces and has not been elimi
nated yet. Recently, 500 cases of 
rabies were recorded in East Lon-
don. This after people believed the 
disease no longer existed.
South Africa’s wildlife complicates 
matters even more. Black-backed 
jackals, meerkats and bat-eared 
foxes, just to name a few examples, 
can transmit and maintain rabies 
independently of dogs. 
However, dogs remain the main 
culprit when it comes to transmit-
ting rabies. The virus is transmitted 
by a bite, lick or scratch from an 
infected animal. This is in most 
cases a dog, but sometimes also 
from wildlife species such as mon
gooses or jackals. Responding 
quickly can save lives:
Step 1: Wash the wound with soap 
and running water for at least 15 
minutes.
Step 2: Seek medical attention to 
determine whether you need ad
ditional vaccinations.
Step 3: Contact your local animal 
welfare organisation to investigate 
the incident to prevent other peo-
ple from falling victim.
Vaccinate your dogs every year. 
This protects your animals, as well 

as your community. Educate your-
self on the signs and symptoms 
of rabies. Learn more about your 
dog’s behaviour and the warning 
signs they give before biting. 
Keep the children in your commu
nity safe by teaching them the 
importance of speaking to an 
adult as soon as they have had an 
encounter with any animal.
The Global Alliance for Rabies Con- 
trol (GARC) has several online 

courses that you can complete at 
your own pace, at no cost. They 
also have several free resources 
that will help you to create aware
ness in your community. Visit 
rabiesalliance.org.
This World Rabies Day, we are re
minded that it is time to act now. 
It is up to you, me and community  
to make a difference. 
Will you join GARC’s global com-
munities against rabies in 2025?

What you need to know this World Rabies Day
animal matters

Dr Ayla Malan
Dr Antoinique 
van Staden

Volmaan in die agtergrond met ’n 
jasmynheining in die voorgrond   
Foto: Naomi Niewoudt

Kyk net hoe word die kwê
voël gevoer
Foto: Carmen Bredenkamp

Kaylynn Schubach het staan en kyk 
hoe die son ondergaan

Die vroeë bottervlieg kry die blom, sê 
Eus de Clerk

Die lente is uiteindelik hier
Foto: Ronéll Henry

Vroegoggend op Zwavelpoort
Foto: Mari Dreyer

Eus de Clerk het dié prentjiemooi panora-
ma raakgesien

Albert Bester se malvas 
blom bloedrooi

Appelkoosbloeisels 
het die wêreld verfraai
Foto: `Alet Erasmus

Wolke oor Cullinan   Foto: Andri Yunni

Daar is ’n spesiale 
band tussen Inge 
Janse van Rensburg 
en Marvelous Ma
verick
Foto: Anne-Mi Janse 
van Rensburg

Chanél Annique En-
gelbrecht wys hoe 
haar vyeboom begin 
blare kry

Vroegoggend se son deur Nadine Minnaar

’n Rooikop-
houtkapper 
geniet sy 
versna
pering
Foto: Cha-
nél Annique 
Engelbrecht

Sonsondergang op Witfontein
Foto: Ursula Joubert

Vanmiddag hang 
die son aan ’n tak, 
sê `Alet Erasmus oor 
dié foto van haar

Donatella Casillo het die 
lentebloeisels in die ske-
merlig op Bashewa be
wonder

Die mooiste wit bloeisels op 
Kleinfontein
Foto: Huibrecht Horn

Beloftes oor Tierpoort
Foto: Retha Sisler Lente word aange-

kondig deur die 
perskebloeisels op 
Cullinan
Foto: Dewald Visser

Die kleine Miss Daisy sit soos ’n wafferse 
dwergbokkie op grote Griet se rug
Foto: Carmen Bredenkamp

Hondekaskenades

Die velletjie in die vlabeker

Bronnie van den Berg 

I t’s true. The Bronnie is 23 years 
old! Can it be that September 
2002 is that long ago? A lot has 

changed since then and not just in 
external reality. So, let me tell you 
what I have learned over these 23 
years: Your problems aren’t in the 
way . . . they are the way.
Mike Dooley said this. He writes 
that setbacks aren’t detours – 
they’re launch pads. “When chal
lenges arise, take note of emerging 
opportunities and ask yourself: 
What am I not yet seeing? What 
might I be afraid of? How is this 
setting me up for something 
awesome?”
I think the main question is: How 
can I see something differently? 
Christopher Van Buren says that 
the world around us comes to us 
through context. “Context helps 
form beliefs. Context can be ex-
panded or even switched to a dif-
ferent context, thus creating a 
different truth or falsehood.”
He says that all beliefs are assump-
tions of the truth or falsehood of 
our perception of the world 
around us. They are a form of cog-
nitive bias and Christopher recom-
mends that you don’t even try to 
change or re-wire your old beliefs, 
your thoughts, your mindset or 
your inner dialog. That’s like push-
ing a stone uphill.
Instead, shift your point of view. 
Try seeing the world through 
another person’s eyes. This works 
extremely well for me when I ima-
gine how my poor dogs must in-
terpret my hectic running around 
during deadline time. Is the sky 
falling? Nope? Then why all the 
hullabaloo?
It also makes me remember what 
someone I once knew told me. She 
had a tame mongoose. Whenever 
the family went on holiday the 
mongoose would watch them hur-
riedly carrying suitcases to the car. 
He would then start his own frantic 
version by rushing back and forth 
to the car, his own pieces of string 
dangling from his mouth.
Senseless behaviour? It depends 
on the context, on your perspec-
tive. Most of us share a common 
perspective: we believe that ‘bad’ 
things are bad for us and ‘good’ 
things are good for us. Sara Ba-
reilles says that the good, the bad, 
the ugly, the pain, the hurt, the 
frustration – all of that is valuable 
and part of this human experience, 
so we should lean in to all of it. 
The “leaning in” is not always easy. 
Personally, I have been most un
happy when feeling that things – 
whatever the example of circum-
stances – shouldn’t be as they are. 
I constantly need to be reminded 
what St Therese of Lisieux said: 
May you trust that you are exactly 
where you are meant to be.
Girlfriend, why do we find it so 
hard to trust that we are at exactly 

the right place, at exactly the right 
time; that what we judge as ‘wrong’ 
might actually be an opportunity? 
I think we find it tough because 
we cling to our judgements, to 
our preconceived notions. Why? 
Maybe it is because we strive for 
certainty, keep reaching towards 
stability.
In her book, ‘Between two king-
doms’, Suleika Jaouad says that 
after you’ve had the ceiling cave in 
on you – whether through illness 
or some other catastrophe – you 
don’t assume structural stability. 
You must learn to live on fault lines.
And we can, girlfriend. In our own 
way each of us lives on fault lines 
with very little that is certain for 
long. Tony Schwartz says that the 
opposite of certainty isn’t uncer-
tainty. “It’s openness, curiosity and 
a willingness to embrace paradox, 
rather than choose up sides.”  
Yes, you cannot un-hear what you 
have heard or un-see what you 
have seen, says Iyanla Vanzant. 
“What you can do is stop believing 
that what occurred has somehow 
left you broken, damaged and 
wounded.” 
Suleika says she used to think that 
healing meant ridding the body 
and the heart of anything that 
hurt. It meant putting your pain 
behind you, leaving it in the past. 
“But I’m learning that’s not how it 
works. Healing is figuring out how 
to coexist with the pain that will 
always live inside of you, without 
pretending it isn’t there or allowing 
it to hi-jack your day. It is learning 
to confront ghosts and to carry 
what lingers.”
So, here’s to thriving on fault lines, 
girlfriend. Let’s welcome the Bron-
nie’s brand new year and say with 

Alberto Caeiro: “What comes, when 
it comes, will be what it is.” 
– Angie Kleijn 

Thriving on fault lines
ou poon se plotpraatjies

Egskeiding, sê Gert Mossie, was 
in sy grootwordjare baie 
skaars. Jy het nie eintlik daar- 

van gehoor nie en bitter min daar-
van geweet.
Dalk is dit net oor die grootmense 
nie graag daaroor gepraat het nie, 
sê groot Piet in sy hoek. Dit was 
soos met ’n familielid wat Sap ge- 
stem het, in die tronk was of vir die 
WP geskree het – jy het nie daar
oor gepraat nie, sê Piet.
Sy ma was mos ’n welsynswerker, 
sê Gert, en hy onthou nou ’n geval 
waaroor sy destyds wel gepraat 
het. Hy dink dit was dalk die heel 
eerste keer wat hy gehoor het van 
skei en van egskeiding. 
Ma het ’n storie vertel oor hoe ’n 
eenvoudige dingetjie wat met die 
gesin se Sondagetes te make het, 
’n huwelik van die rotse af wegge
stuur het, sê Gert. 
Die gesin, ma, pa en ’n opgeskote 
dogtertjie en haar kleinboet, al
twee in die laerskool, het dit nie 
te breed gehad nie. Ordentlike, 
hardwerkende mense, het sy ma 

vertel, sê Gert.
Om die pot aan die kook te hou 
het man en vrou voldag gewerk 
en die pa het dikwels dag- en nag
skofte ingesit. Die gevolg was dat 
Sondagmiddagete die enigste tyd 
was wat die gesinnetjie werklik tyd 
saam deurgebring het. En soos dit 
die gebruik destyds was, het jy op 
Sondae hoender voorgesit. ’n Heel 
hoender met die nodige rys, aart
appels en ’n groentetjie van kleur 
daarby. En dan ’n gebakte nagereg 
met vla agterna.
Hy weet nie presies wat in die hu-
welik skeefgeloop het nie, maar sy 
ma se beradingsvernuf as wel-
synswerker is ingeroep om die hu-
weliksbootjie aan’t drywe te pro
beer hou, sê Gert Mossie. Maar 
sake wou maar net nie voor die 
wind bly loop nie en dit word oor
eengekom dat die eg maar geskei 
moet word. Saam besluit hulle om 
Sondag, met die gebruiklike mid
dagmaal, die kinders op ’n mooi 
manier van hulle skeibesluit te 
vertel.

Nou het daar met die jare, sê Gert, 
’n sekere patroon ontwikkel as 
die gesinnetjie saam aansit vir 
Sondagmiddagete, het sy ma ver-
tel. Só het die ma elkeen se guns
teling-stukkie van die hoender leer 
ken en opgedis: Pa kry ’n boud-
jie, die bruin rugvleisie en die vet
terige stertsnoet. Sussie moet ’n 
vlerkie kry en Boetie ‘dêps’ die nek-
kie. Ma kry die witvleis waarvan die 
ander nie eintlik hou nie. Almal is 
tevrede.
Maar as die tyd aanbreek vir nage
reg, is daar een ding wat almal baie 
graag wil hê en dit is die ‘velletjie’ 
wat bo in die vlabeker verdik het. 
Eers is daar onderling baie ge
smeek en baklei oor die vlavelle
tjie, tot ’n demokratiese besluit ge-
neem is dat daar al om die Sondag 
beurte gemaak sal word. As Boetie 
vandag die velletjie kry, kry Pa dit 
die volgende Sondag en so al om 
die beurt word die twis vermy.
Die Sondag wat die kinders oor 
die egskeiding vertel sou word, 
was dit Boetie se beurt om met die 

velletjie van die 
vla bederf te word. 
Die hartseer nuus 
sou ná die ete 
oorgedra word, 
het die ouers besluit. Pa sou die 
huis Maandag al verlaat.
Die kinders, het Gert Mossie se ma 
vertel, het met die gang van die 
ete agtergekom iets is nie soos dit 
moet wees nie. Sussie het gevra of 
Pa en Ma se harte seer is oor iets 
en Boetie wou weet hoekom sy 
ouers dan so stil is vandag.
Toe die tyd vir nagereg aanbreek 
het Boetie sy ma gekeer toe sy vir 
hom die vlavelletjie op sy poeding 
wil skep: “Nee, ma. Deel ma en pa 
dit maar vandag. Ek sal wag vir 
volgende Sondag . . .” 
Die ouers het vir die eerste keer 
in ’n lang ruk stip in mekaar se oë 
gekyk en toe het die trane vrylik 
begin vloei. En só, het Gert Mossie 
se ma vertel, het ’n eenvoudige 
vlavelletjie gehelp om ’n huwelik 
te red. 
Gerhard Kleijn – Augustus 2017.

the final word






